
Вовед
1. Република Македонија го доставува шестиот периодичен извештај по Конвенцијата  за елиминација на сите форми на дискриминација согласно обврските произлезени од   член 18 од Конвенцијата.
2. Министертвото за труд и социјална политика во соработка со ресорните министертва во Р.Македонија изготви Оперативната програма во која се содржани областите за кои Комитетот изрази загриженост и упати препораки за нивно надминување. Воедно  информациите во Оперативната програма помогна во процесот на подготовката на шестиот периодичен извештај на Република Македонија по Конвенцијата.
3. За подготовка на Извештајот беше изработен  и  прашалник кој беше доставен до сите ресорни институции и граѓанскиот сектор, а  во кој беа содржани прашања за прибирање на податоци за спроведувањето на препораките на Комитетот. Во соработка со Канцеларијата на Un women, беше   одржана работилница со цел да  се обезбедат потребните информации и податоци за изработка на Извештајот. Исто така се одржаа и консултативни состаноци  на кои учествуваа претставници од ресорните министерства, институции, претставници на  единиците на локалната самоуправа  и претставници од граѓанскиот сектор кои дадоа свој придонес во изработката на  Извештајот.

4. Извештајот ги содржи сите настанати измени во извештајниот период во  однос на законската регулатива, напредокот во социјалниот и економскиот живот во насока на постигнување на еднаквост на жените и мажите, за периодот 2013 до крајот на 2016.

     ПРВ ДЕЛ 

     Член  1   Дискриминација-Одговор по Препорака бр.11  и 13 (а), (в) од Комитетот
5. Република Македонија, во  комбинираниот четврти и петти извештај
 извести  за тоа во кои се закони е дефинирана  „ дискриминацијата на жените” по основ на пол. Родовата еднаквост и воспоставувањето на еднакви можности за жените и мажите се дел од позитивната законска регулатива на Република Македонија. Така, во Законот за еднакви можности на мажите и жените, на сеопфатен начин се третира прашањето на родовата еднаквост и заштитата од дискриминација по основа на пол. Покрај тоа, на ова прашање му се посветува внимание и во низа други закони, посебно од областа на кривичното, семејното и работното законодавство, кои ја регулираат забраната за дискриминација во одделни домени и го промовираат принципот на еднаквост.
6. Во  Закон за еднакви можности на жените и мажите од 2012 година  дефинирана е експлицитната забрана  на сите форми на дискриминација, унапреден е  степенот на хармонизација на домашното со европското законодавство
 и направено е  доуредување на одредени одредби преку донесување на подзаконски акти со кои ќе се подобри практичното спроведување на законот на централно и локално ниво,..
7. Во тек е спроведување на  иницијативата  за измена и дополнување на Законот за спречување и заштита од дискриминација со која активност ќе се прошират основите за дискриминација. На оваа активност му претходеше изработка на анализа и проценка на досегашното спроведување на Законот,која беше направена од страна на научната јавност ,државни институции ,комисијата за заштита од дискриминација и граѓанскиот сектор  Се очекува  новиот Закон да биде донесен  во 2017 година. Исто така во насока на овозможување на  поголема пристапност до механизмите за заштита од дискриминација,изработена е бесплатна мобилна апликација за поднесување на претставки која веќе е во функција. 
Член  2  Законски мерки-Одговор по Препорака бр.11, бр.13 (б) (в) (г), бр.15, бр.17, бр.21 (а) од Комитетот
8. Спроведувањето на обврските кои произлегуваат од Законот за еднакви можности на жените и мажите
  од страна на одговорните субјекти за воспоставување на еднакви можности на жените и мажите на национално и локално ниво, беше причина за донесување на измени и дополнувања на овој закон
. Со тоа се создаде правен основ  за подготовка и донесување на подзаконски акти со кои ќе се овозможи успешна реализација на предвидените законски решенија.
9.   Донесени се следниве подзаконски акти: 
        -Правилник за формата и содржината на годишниот извештај за резултатите од примената на посебните мерки за воспоставување на еднакви можности на жените и мажите и начинот на спроведување на планот за   имплементација  на посебните мерки

      -Правилник за формата и содржината на  извештајот  за работа на координаторот за еднакви можности на жените и мажите во единиците на локалната самоуправа

     -Правилник за формата и содржината на  извештајот за работа на координаторот и заменик координаторот за еднакви можности на жените и мажите во органите на државната управа
 

      -Правилник  за  анализа на содржините на наставните планови, програми и учебниците од аспект на унапредување на еднаквите можности на жените и мажите
.

10. Иницијативите за инкорпорирање на принципот на еднаквите можности, согласно Законот за еднакви можности на жените и мажите, резултираа со  интегрирање на родова перспектива во Законите, подзаконските акти и интерните акти од областа на внатрешните работи.  Вградувањето на родовата перспектива направена е и во следниве акти: Закон за внатрешни работи-член 8; Закон за полиција-член 96; Кодекс на полициска етика-член 58; Колективен договор на МВР-член 76 и член 77; Уредба за униформата и ознаките на полицијата-член 28 и член 33; Правилник за обука во МВР -член 2; Правилник за начинот и постапката на остварување на систем на кариера на овластените службени лица во Министерството за внатрешни работи-член 6; Правилник за начинот и постапката на оценување на овластеното службено лице, содржината на извештајот за извршеното оценување, образецот за оценување и начинот на водење на евиденција-член 2; Правилник за начинот и постапката на селекција и избор на лица кои засноваат работен однос во Министерството за внатрешни работи-член 3. 
11. Исто така член 23 –а став 5 од Законот за азил и привремена заштита кој се однесува на ранливи лица со посебни потреби упатува дека :Неопходно е при оцена на барањето за признавање право на азил да се имаат предвид облиците на прогонување специфични за половата припадност. Интенцијата на ваквите и слични законски решенија даваат јасен став во поглед на борбата против дискриминацијата по било која основа вклучително и на дискриминацијата поради половата односно родовата припадност. 
12. Со цел спречување и заштита  од психичко  и полово вознемирување на работното место, односно  местото на работа и обезбедување  на  здрава работна средина,  во 2013 година е донесен Законот за заштита од вознемирување  на работното место
.  Со овој зкон се уредуваат правата, обврските и одговорностите на работодавачите  и вработените во врска со спречување  на психичкото и половото вознемирување  на работното место, мерките и постапките  за заштита од вознемирување на  работното место.
13. Согласно Законот за заштита од вознемирување  на работното место, работодавачот е должен вработените кои се во работен однос да ги запознае со забраната за вршење на вознемирување на работно место, обврските во врска со забраната за вознемирување на работно место, начинот на препознавање и можностите за заштита.
14. Превземањето на мерки насочени кон превенција и заштита на жртвите на семејно насилство, насочено кон почитувањето на човековите права и слободи, живот, личен интегритет, недискриминација  и родова еднаквост, е предвидено во Законот за превенција , спречување и заштита од семејно насилство
. Со овој закон се уредува одговорноста на институциите и здруженијата, нивната меѓусебна координација и соработка, со цел превенирање и спречување на семејното насилство и обезбедување на заштита  на жртвите. Согласно новиот закон формирани сe мулти секторските тимови на локално ниво кои работат на заштита и препраќање на случаите на семејно насилство до  надлежните институции.
15. Со донесувањето на новиот Закон за прекршоците се воведоа новини кои беа неопходни заради успешно, ефикасно и ефективно спроведување на прекршочната постапка, било пред прекршочните органи или пред судовите,   како и олеснување и поедноставување на истата. Со цел креирање на еден системски пристап кон оваа област од Закон за прекршоците произлезе обврска за органите на државната управа и другите организации и институции за усогласување на материјалните закони со Законот за прекршоците. Со тоа , усогласени се прекршочните одредби од материјалните закони кои се однесуваат на забраната од дискриминација.
16. Исполнувањето на Париските принципи, усогласување со Факултативниот протокол кон Конвенцијата против тортура и друг вид на сурово, нечовечно или понижувачко постапување или казнување како и проширување на мандатот на Народниот правобранител со вклучување на промоција на човековите права и слободи, се цели на донесените измените и дополнувањата  на Законот за Народен правобранител
. 
17. Со новиот Закон за бесплатна правна
 помош се воспостави законска рамка со која се овозможува  остварување на уставно загарантираното начело за еднаков пристап на граѓаните до правдата и до институциите на системот. Бесплатна правна помош се одобрува во сите судски и управни постапки, доколку со него се решава прашање  од интерес за барателот на правната помош и тоа за правата од областа на социјалното, здравственото, пензиското или инвалидското осигурување, работните односи, заштита на деца и малолетници, жртви на семејно насилство, заштита на жртви од казниви дела, заштита на жртви на трговија со луѓе, признавање на азил и на имотно–правни прашања. Подрачните одделенија на Министерството за правда  и овласени здруженија на граѓани  се вклучени во давањето на правната помош, додека адвокати се вклучуваат во давањето на правната помош во судските и управните постапки. Со овие законски мерки се подобри пристапот до правдата на ранливите категории.
18. Стратегија за родова еднаквост за период 2013-2020, која е усвоена од страна на Собранието на РМ на 20.02.2013 година
. Стратегијата беше развиена на основа на наодите и препораките од проценката на имплементација на Националниот Акциски План за Родова Еднаквост (2007-2012) и ги содржи националните приоритети на полето на еднаквите можности на жените и мажите за следните осум години. Стратегијата се заснова на принципите на родова еднаквост и уживање на човековите права како крос секторски прашања, предвидува конкретни цели во насока на интегрирање на родовата перспектива во националните процеси на креирање политики (преку јакнење на механизмите за родова еднаквост, преку развивање на хармонизирани индикатори за мерење на прогресот на родова еднаквост согласно националните закони и меѓународните конвенции), но и интервенции во секторски приоритетни области како што се: образование, вработување, земјоделие, здравство, родово базирано насилство, трговија со луѓе, медиуми, човекови права  и мировни активности. Собранието на РМ е и одговорно за следење на нејзиното спроведување. Целите на Стратегијата,  се имплементираат преку Националниот  акциски план 2013-2016. Во 2017 ке биде донесен нов НПА со временска рамка 2017-2020.  
19.  Со цел вградување на родовата перспектива во буџетските процеси, Владата на РМ, по усвојување на Стратегијата на родово одговорно буџетирање 2012-2017, ја усвои и Методологијата за родово одговорно буџетирање за органите на државната управа
,  во која е прикажан процесот за вградувањето на родовата перспектива во процесот на буџетирање
.  
20.    Стратегијата и Национален акциски план за борба против трговија со луѓе и илегална миграција 2013-2016, претставува сеопфатна политика за борба против трговијата со луѓе со координирана акција на сите релевантни институции и организации. Во 2016 направена е евалуација на Националната стратегија за борба против трговија со луѓе и нелегална миграција (2013-2016) врз основа  на која е изработен драфт на Националната стратегија за борба против трговија со луѓе и нелегална миграција со временска рамка 2017-2020.
21. Координаторите за еднакви можности на мажите и жените на централно и локално ниво,согласно обврската од законот иницираат и спроведуваат активности за унапредување на специфичните потреби на жените.За превземените мерки доставуваат информации во унифициран образец до Министерството за труд и социјална политика (МТСП).Сепак постои потреба од нивна дополнителна обука за соодветно доставување на информации согласно унифицираниот образец. 
22. Во  стратешките документи од повеќе области (образование, вработувањето, социјална  и здравствена заштита, демографски развој и сл) земена е предвид  родовата перспектива. При тоа се планирани  и реализирани  мерки и програми кои обезбедуваат олеснување и подобрување  на животот на жените,  како  што се програмите за репродуктивно здравје, мерки за поволен пристап на девојките и жените до образование, пристап до пазарот на труд  и сл. 
Член   3     Човекови права и фундаментални  слободи-Одговор по Препорака бр.13, бр.13 (а), бр.15, бр.19, бр.23 (д) од Комитетот 
23. Република Македонија како потписник на Пекиншката Декларација и Платформата за акција (1995), подготви Извештај за имплементација на истата во контекст на дваесет годишнината од одржувањето на Четвртата Светска Конференција на жените и усвојувањето на Пекиншката Декларација и Платформа за акција. Во подготовката на Извештајот,  низ еден транспарентен и инклузивен процес, беа вклучени сите ресорни министерства при Владата на Република Македонија и релеватни државни институции како и граѓанскиот сектор.  Предлог Извештајот беше разгледан  и усвоен на Собраниска седница на Комисијата за еднакви можности на жените и мажите. Извештајот ги содржи сите настанати измени во однос на законската регулатива, напредокот во социјалниот и економскиот живот во насока на постигнување на еднаквост на жените и мажите.  
24. Правната заштита во Република Македонија во случај на нееднаков третман по основ на пол и понатаму се остварува преку воспоставените заштитни механизми како што се: Народниот правобранител, Комисијата за заштита од дискриминација (КЗД), и судовите.
25. Правен застапник за заштита на правото на еднаков третман по основ на пол, не е вработен. Претставките кои евентуално би стигнале до МТСП, се препраќаат до Комисијата за заштита од дискриминација за понатамошно постапување. Во извештајниот период, до правниот застапник за утврдување на нееднаков третман по основ на пол, нема доставено претставка.
26.  До КЗД во 2013 се доставени 83 претставки, во 2014 бројот на претставките се зголеми на  106, додека во 2015 бројот е намален на 70 претставки. По основ на пол евидентирани се  9 претставки  во 2013, 10 во 2014 и 2 во 2015.  Во 2016  од Основен суд Скопје I Скопје донесена е пресуда со која се утврдува дискриминација врз основ на пол  прва од областа на работните односи согласно  Законот за спречување и заштита од дискриминација. 
27. Вкупен број на поднесени претставки до Народниот правобранител во 2013 година е 3780.  Во 2014 бројот на претставки е 4249,  а во 2015 бројот на претставки е 4403. Во 2016 година не е поднесена ниту една претставка по основа на дискриминација по пол, односно  не е поднесена претставка од жена, со која би се барала заштита на нејзиното право повредено поради нејзина дискриминација само затоа што е жена. Меѓутоа и покрај ваквата состојба Народниот правобранител од направените анализи  оцени дека дискриминацијата присутна  е во сите сфери на општествениот живот
.
28. Народниот правобранител во 2013 година постапуваше по 63 барања за заштита од дискриминација од кои во 30 случаи граѓаните бараа заштита од дискриминација по етничка припадност. Во 15 случаи утврди повреда на правата на граѓаните, односно дискриминација, по што достави препораки до надлежните органи. Препораките на Народниот правобранител во 8 случаи беа прифатени, факт кој укажува дека органите признале дека имало прекршување на човековото право по етничка основа, а во 7 случаи препораките не биле прифатени за што Народниот правобранител ја информираше Владата на РМ.
29. Во реализацијата на бесплатната правна помош, во 2014 година донесени се 254 решенија, што претставува зголемување на бројот на пристигнатите барања за бесплатна правна помош во Министерството за правда во споредба со претходните години. Во 2013 година бројот на подесените барањата бил 160, што покажува зголемување во 2014 година за 94 баратели. Бројот на одобрените барања изнесува 114, а бројот на одбиените барања изнесува 140. За 7 поднесени барања запрена е постапката со заклучок, поради откажување на странката –подносителот на барањето од натамошно водење на постапката и донесени се 4 заклучока за запирање на користењето на правото на бесплатна правна помош поради промена на околностите. Воедно во 2014 година поднесени се првите барања за бесплатна правна помош од лица баратели на право на азил. Имено за истиот период (01.01.2014 – 31.12.2014 година) поднесени за 25 вакви барања од кои за 24 е донесен заклучок за запирање на постапката додека пак за 1 ( едно ) барање е одобрена бесплатна правна помош. Во периодот од 01.01.2015 година до 31.12.2015 година донесени се 193 решенија, што претставува намалување на бројот на пристигнатите барања во Министерството за правда во споредба со претходната 2014 година.Бројот на одобрените барања изнесува 113 ( 76-жени и 37–мажи), а бројот на одбиените барања изнесува 80 (50 жени и 30 мажи). 

30. Најголемиот дел од одобрените барања за бесплатна правна помош се однесуваат на  имотно-правните прашања, потоа следуваат заштитата на жртвите на семејно насилство и заштита на деца, додека пак другите правни области како што се социјалната заштита, пензиското, социјалното и здравственото осигурување и работните односи се помалку застапени. Исто така, во 2014 година забележителен е  зголемен број на баратели жени на бесплатна правна помош по основ на заштита на жртви од семејно насислтво согласно член 8 од Законот за Бесплатна правна помош.
31. Во Регистерот на здруженија на граѓани даватели на претходна бесплатна правна помош кој се води во Министерството за правда, во 2016 година запишано e едно (1) ново здружение, со што вкупната бројка на запишани здруженија изнесува 10. До ноември 2016 година во Регистарот на адвокати за давање на правна помош има запишани 314 адвокати за давање на правна помош.
32. Последните податоци за застапеноста на жените во судството е следно: од вкупно  579 судии,  235 се мажи а 344 се жени.  Од нив на функција претседател на суд се 22 мажи и 12 жени. 
33. Со цел заштита на правот во областа на работниот однос  во државната и јавната администрација, до Агенцијата за администрација  во извештајниот период поднесени се жалби и приговори на државни и јавни службеници вкупно 2.010,  од кои 970 жени и 1.040 мажи.
Член 4    Посебни  мерки-Одговор по Препорака бр.9, бр.15, бр.17, бр.19 од Комитетот
34. Според член 118 од Уставот, меѓународните договори, ратификувани во согласност со Уставот се дел од внатрешниот правен поредок на Република Македонија и не можат да се менуваат со закон или друг акт. Оваа уставна одредба е имплементирана во член 98  од Уставот, според кој судовите во Република Македонија судат врз основа на Уставот, законите и меѓународните договори ратификувани во согласност со Уставот. Консеквентно, при донесувањето на секоја судска одлука судовите се слободни директно  да ги применат одредбите на секоја меѓународна конвенција, претходно ратификувана од страна на Собранието на Република Македонија.  
35. Во врска со спроведување на обуки по Конвенцијата за правните стручни лица, во рамките на Академијата за судии и јавни обвинители на Република Македонија  во програмата за почетна обука на идните судии и јавни обвинители, по предметот Меѓународно право се изучуваа Конвенцијата за елиминација на сите форми на дискриминација  врз жените  и нејзиниот факултативен  протокол. 

36. Воедно со цел ефективна имплементација на препораките од Комитетот за елиминација на сите форми на дискриминација врз жените, Министерството за труд и социјална политика, во соработка со ресорните министертва и институции, како  и  со поддршка на Канцеларијата на УН жени во Скопје, подготви Оперативна програма  за период 2014-2016 за  имплементација на препораките на  Комитетот за елиминација на сите форми на дискриминација врз жените. 
37. Согласно Законот за еднакви можности на жените и мажите превземени и финансирани се посебни мерки за   отстранување на  објективните пречки кои доведуваат до  нееднаква  застапеност на жените и мажите или нееднаков статус на лица  од  еден наспрема  лица од друг пол, како и да се поттикне   поголема застапеност на помалку застапениот  пол. 

38.   Од соработката и кординацијата на Министерството за труд и социјална политика со органите на државната управа и единиците на локалната самоуправа  беа изработени   низа Стратешки документи и акциски планови во кои се предвидени цели и активности за унапредување на родовата еднаквост  на национално ниво. Од вкупно 81 општина, во   14  општини изработени се локални акциски планов во кои се предвидени и активности  кои придонесуваат во унапредувањето на родовата еднаквост и на локално ниво.   
39. Општина Чаир дава континуирана техничка и финансиска поддршка на женските спортски клубови, индивидуалните креаторки, дизајнерки и други занаетчики на територијата на општината. Како резултат од таквата поддршка учеството на жените во делот на спроведување на културни активности е зголемен за 30%, додека во делот на спортските активности за 50%. 
40. Во рамки Локалниот акциски план за унапредување на еднаквите можности на жените и мажите на Општина Богданци, во текот на 2015 година, беа превземени активности за  унапредување на грижата и заштитата на мајките самохрани родители како и на мајките на деца со посебни потреби со тоа што има организирано индивидуални средби, вклучување во работни ангажмани, бесплатно згрижување на децата на самохрани родители со ниски месечни приходи и сл.
41. Општина Велес во областа на социјалната заштита има посебна буџетска ставка  „ Родова рамноправност“ со буџет од 330.00 денари за реализација  на оперативниот план  на општината за еднакви можности. Во рамки на промовирање на нови форми на сервисни услуги и охрабрувачки мерки за ранливи групи, општината обезбеди финансиска подршка на еднородителски семејства и жртви на семејно насилство, притоа водејќи сметка  за еднаква застапеност  на жените и мажите до оваа услуга.                          Општината има активна соработка со граѓанскиот сектор активни на полето за родова еднаквост и човекови права.
42. Општина Новаци превзема охрабрувачки и програмски мерки согласно  Законот за еднакви можности на жените и мажите. За одбележување е асфалтирањето и реконструкцијата на локални и регионални патишта кои во голема мера го имаат олеснето и забрзано пристапот за движење за сите граѓани на општината особено за мајките со мали деца. Отворена е и нова спортска сала која  активно се користи од девојчињата и момчињата. Со ИПА проектот „Жива природа-жива историја“ создадени се услови за развој на руралниот туризам во Мариово со што се подобрува економнската моќ на населението во тој дел на општина Новаци.
Член  5  Елиминација на родови стереотипи и предрасуди-Одговор по Препорака бр.9 (в), бр.15, бр.17, бр.21, 21 (а), бр.23 (а) (б) (в) (г) (д) (ѓ), бр.38 (г), од Комитетот
43. Согласно стратешките документи, во насока на спречување и справување со родови стереотипи и предрасуди, спроведени се низа обуки и работилници за запознавање со концептот на еднаквост и недискриминација и препознавање на елементите кои доведуваат до дискриминација, наменети за различни целни групи како што се: вработени во трудова инспекција; механизмите за родова еднаквост на локално ниво, поточно со комисиите за еднакви можности на жените и мажите и координаторите. Целта на  работилниците покрај овие два концепта, беше  и запознавање со концептот на родова еднаквост, обврската и значењето за формирање на комисии за еднакви можности на жените и мажите, како и нивните надлежности и обврски во унапредувањето на родовата еднаквост на локално ниво.
44. МТСП во соработка со Обединетото Кралство на Велика Британија и Северна Ирска, Португалија и Романија од мај 2015 година  започна  со имплементацијата на твининг-проектот „Поддршка на имплементацијата на родовата еднаквост”. Проектните активности беа  насочени кон зајакнување на капацитетите на сите засегнати страни од областа на родовата рамноправност, како клучна за човековите права и фундаменталните слободи, како и кон зголемување на ефективноста и подготвеноста на државата во оваа област, во рамки на подготовките за пристапување кон ЕУ. Согласно подготвената програма за обуки  зајакнати се капацитетите на родовата машинерија на национални и локално ниво за ефективна комуникација  и односи со јавност,  клучни и релевантни концепти за работата на министерствата, примена и важност на европското законодавство и концепт за унапредување на родовата еднаквост. Во рамки на Проектот се изработија анализи на националното законодавство од областа на родовата еднаквост со  препораки за потребни измени на постојното законодавство и усогласување со законодавството на ЕУ. 
45. Република Македонија е вклучена во регионалниот проект на УН жени за Промоција на Родово Одговорни Политики во Југоисточна Европа кој се имплементира од 2011 година во неколку фази. Во ноември 2013 година официјално започна спроведувањето на втората фаза која заврши во 2016 година. За подобрување на ефикасноста и ефективноста на програмите од родова перспектива преку интеграција на принципот на родова правичност во политиките и развојните стратегии на Владата на Република Македонија, во 2014 година донесена е Методологија за родово одговорно буџетирање. Методологијата ги операционализира заложбите од Законот за еднкави можности на жените и мажите, Стратегијата за родово одговорно буџетирање и буџетскиот циркулар кој согласно измените од 2012 ги обврзува буџетските корисници на централно ниво да изберат по една програма за родова анализа и за истата да развијат родови индикатори. Во таа насока Методологијата го утврдува процесот на избор на програмите, чекорите за спроведување на родова анализа и начинот на кој се дефинираат родовите индикатори. Со Методологијата за прв пат се воведува т.н. Родово Буџетска Изјава која институциите ја доставуваат заедно со барањата за буџетот за избраната програми за наредна година. 
Со експертска и менторска поддршка од страна на UN Women девет Министерства
 успешно ја применија методологијата во периодот 2013-2016 и изработија Родово Буџетски Изјави  која  институциите ја доставуваат заедно со барањата за буџетот за избраните програми за наредна година. Со воведувањето на родово одговорното буџетирање
 се подобрува и транспарентноста и отчетноста на институциите во трошењето на средства и се поттикнуваат еднаквите можности. 

46. Министерството за труд и социјална политика е стратешки партнер и носител на активностите кои се спроведуваат во земјата. Во рамките на овој проект поконретно се работи на зајакнување на капацитетите на институциите на централно и локално ниво на полето на родово оговорното буџетирање и размена на искуства и знаења во неговото спроведување. Во фокусот на проектот беа девет Министерства кои ја применија Методологијата за родово одговорно буџетирање, Министерството за Финансии, како и десет единици на локална самоуправа
 кои преку Меморандум за соработка со UN Women се обврзаа да воведат родова перспектива во дел од програмите и буџетите на локално ниво. Како резултат на зајакнатите капацитети резултат на повеќе обуки и менторства воведени се мерки за унапредување на родовата еднаквост во вкупно 12 програми на 7 од 10 единици на локална самоуправа. Воедно високи претставници на единиците на десетте единици на локална беа дел од две студиски посети за размена на искуства и знаења кои произлегуваат од успешните примери на градовите Виена и Рејкјавик за воведување на родово одговорно буџетирање. Во 2014 година за прв пат Асоцијацијата на единиците на локална самоуправа (ЗЕЛС) стана дел од проектот при што спроведе почетни обуки за родово одговорно буџетирање за останатите 71 општини во Република Македонија. Со цел промоција на активностите за родова еднаквост спроведени во општините, но и обезбедување на резурси и простор за размена на искуства и знаења, ЗЕЛС ја отвори првата онлајн платформа за родова еднаквост на локално ниво.
47. Министерството за труд и социјална политика во соработка со УН жени го спроведе проектот  за Развивање на специфичен модул за gender mainstreaming за државни служебници и нивно интегрирање во програмата за обука на МИОА (2014-2015). Изработен е  електронскиот модул за разбирање на концептот на родовата рамноправност од страна на државните службеници на национално и локално ниво. Во рамки на ова активносат се изработи и Прирачник за внесување на родовата перспектива во  програмите и политиките кој е достапен за сите државни службеници и претставува водич за тоа како да се направат родово сензитивни политиките, програмите и активностите кои се спроведуваат од страна на органите на државната управа, а со тоа истите да имат еднаков бенефит за сите граѓани, жени и мажи. До крајот на 2016 година  престои тестирање од страна на МИОА и промовирање на овој Е-модул.  
48.   Со проект за еднаквост и недискриминација со поддршка на   Британскиот совет, 24-те обучени обучувачи   реализираа  над 38 обуки. Со обуките беа опфатени над 800 лица на државни и јавни службеници, вработени во  судската администрација,  социјалните партнери и  граѓански организации за идентификување и за делување  во случаи на дискриминација. Во рамки на овој проект изработен е Водичот за спроведување на Националната стратегија за еднаквост и недискриминација и прирачник за заштита од дискриминација со примери на добра пракса. Наменети се за   за засегнатите страни коишто имаат потреба од заштита и од остварување на правото на еднаквост и на недискриминација. На завршната конференција  беше усвоена Декларацијата за соработка помеѓу институциите и нивно заедничко делување во полето на еднаквите можности, недискриминацијата и заштита на човековите права под наслов “Да ги направиме еднаквите можности и недискриминацијата реалност”.
49. Од соработката  со ОБСЕ  произлегоа испечатени:  „Водич за основи на дискриминација“, Истражување за „Дискриминација во огласите за вработување“
, во кој покрај другите наоди е истакнато дека како основ за дискриминација, во огласите за вработување, доминира полот и тоа со  55%  Додека во 70% има дискриминација по основ на пол и возраст. На годишно ниво се подготвува Извештај за оценката на спроведувањето на Законот за спречување и заштита од дискриминација. 
50. КЗД во Соработка со здруженијата на граѓани Македонскиот центар  за меѓународна соработка  и „Полио плус“ во текот на 2013 година, во рамки на програмата  Прогес на ЕУ, го имплементираа проектот „Од норма до пракса“. Цел на проектот беше да се придонесе кон почитувањето на еднаквоста, да се потикне борбата против дискриминација и подигање на свеста на пошироката јавност, со цел да се надминат предизвиците  во справувањето со дискриминаторските практики. Со проектот подеднакво беа опфатени  и жени и мажи,  кои припаѓаат на категоријата на лица со попреченост.
51. Во насока на надминувањето на стереотипите, подигање на свесноста за улогата на родовата перспектива како и согледување на можностите и начините на интеграција и имплементација на родовата перспектива на сите нивоа, во рамките на ОН регионалната програма South Eastern and Eastern Europe Clearinghouse for the Control of Small Arms and Light Weapons (SEESAC)
,  во Министерството за одбрана и Армијата на Република Македонија,  формиран е тим на НАТО од сертифицирани  инструктори (14 инструктори) за родова еднаквост. Тимот на инструктори спроведоа серија на обуки како дел од предупатната обука за подготовка на припадниците на АРМ за упатување во мировни мисии и истата се реализира од страна на НАТО сертифицираните родови инструктори. Од 2013 до 2016 година во мировните мисии (ОН, НАТО, ЕУ) вкупно се упатени 40 припаднички. Со програмата за обука беа опфатени 1822 приапдници од МО и АРМ по следното: цивилни лица 267, офицери 498, подофицери 322 и професионални војници 735. Обуката за родова еднаквост беше изведена на сите нивоа стратегиско,оперативно и тактичко.

52. Во рамките на проектот „Поддршка на интегрирањето на принципите на родовата рамноправност во реформите на секторот на безбедност на Западен Балкан“ беше развиена студија : „Положбата на жените во вооружените сили на државите од Западен Балкан“, публикувана 2014.

53. Во 2013 година за потребите на спроведување на процесот на пристапување на Република Македонија за ратификација на CAHVIO Конвенцијата,  подготвени се две анализи на националната легислатива, правниот систем и политиките од аспект на семејното насилство и нивната усогласеност со препораките на CAHVIO Конвенцијата. 
54. Врз основа на анализата  донесен е Законот за превенција, спречување и заштита од семејно насилство кој се  заснива на принципите дадени во конвенцијата  и тоа: подигање на свесноста и сензибилизирање на општата и стручната јавност во делот на превенцијата; подигнување на нивото на одговорноста за итно, должно и ефикасно делување на службените лица и институциите за спречување на семејното насилство; обезбедување на потребна, ефикасна и ефективна заштита на жртвите, согласно нејзините  потреби и интереси; право на жртвата да побара од надлежните институции и здруженија да и се обезбеди помош и заштита, како и да биде информирана од службените лица за своите права, мерките за заштита и постапките за остварување на истите, како и за достапните услуги за помош и заштита; право на жртвата да избере лице кое ќе ја придружува во постапките,  заради обезбедување на поддршка на жртвата и помош во заштитата на нејзиниот интегритет во постапките пред службените лица  и  институциите;  заштита на личниот интегритет на жртвата, преку забрана за јавно објавување на информации, врз основа на кои жртвата или членовите на нејзиното семејство можат да бидат идентификувани; посебна заштита на децата, кога трпат насилство  или кога се присутни на насилни односи во семејството; проширена е дефиницијата со додавање на економското насилство и демнење; дефинирано е родово засновано насилство врз жените означува насилство насочено против жената затоа што е жена или коешто несразмерно ја погаѓа (изразите, употребени во овој закон се однесуваат на лица од машки и женски пол); се зајакнува институционалниот одговор; се зајакнува одговорноста на сторителот на семејно насилство; интегрираните национални политики ќе се спроведуваат со донесување на Национална стратегија за превенција, спречување и заштита од семејно насилство и формирање на Национално тело за семејно насилство, со мандат да ги следи, анализира состојбите со семејното насилство во државата, да ги кординира активностите на сите надлежни институции и да предлага мерки за унапредување на состојбите и мерки за имплементација на предвидените активности; се зајакнува мултисекторска соработка на надлежните институции, вклучително и на здруженијата на граѓани, со донесувањето на Протокол за меѓусебна соработка на надлежните институции за преземање на мерки за превенција, спречување и заштита од семејно насилство
. 

55. Со измените и дополнувањата на Закон за изменување и дополнување на Законот за превенција, спречување и заштита од семејно насилство, предвидена е нова одредба со која се определува обврска на центарот за социјална работа, секогаш кога има сознание дека семејното насилство е сторено од лице кое поседува огнено оружје или има пристап и ракува со службено огнено оружје, да ги извести надлежните органи заради преземање на мерки на тоа лице привремено да му се одземе огненото оружје.
56. За успешна имплементација на одредбите од Законот за  превенција, спречување  и заштита од семејно насилство, во 2015 година  донесени се  5 подзаконските акти од страна на надлежните институции и тоа: Министерството за труд и социјална политика (2)
, Министерството за внатрешни работи (2)
  и  Министерство за здравство (1)
. Со овие подзаконски акти  се утврди начинот на спроведување  и следење на мерките на заштита од семејно насилство,  проценката на ризикот по животот и  телесниот интегритет на жртвата и ризикот од повторување на насилството.
57.  Министерството за внатрешни работи заедно со сите засегнати страни секоја година активно се вклучува  и учествува во реализација на кампањите кои се однесуваат на подигање на јавната свест за постоење на проблемот со семејно насилство и заштита на жртвите, како и во многу трибини дебати и јавни настани. Со цел воспоставување и развивање координиран пристап за заштита на жртвите на семејно насилство, беа изготвени Стандардни оперативни процедури за постапување на полицијата во случаи на семејно насилство.
58. Во 2013 година е спроведена анализа на судските случаи на семејно насилство од родова перспектива
 и наодите и препораките од анализата искористени за спроведување обуки на повеќе од 100 судии од основните судови. Анализата на судските случаи ја потврдува тенденцијата на зголемување на регистрирање на учеството на семејното насилство во структурата на вкупно реализираните кривични дела. (од 2% во 2008 година до 5% во 2012 година). Во вкупно изречени санкции на сторители за сите кривични дела во истражуваниот период, казните се застапени со 51%, алтернативните мерки се застапени со 49%, додека за сторителите на кривични дела при семејно насилство почесто се застапени алтернативните мерки со 57%, додека казните со 43%. И оваа анализа потврдува дека семејното насилство има изразени карактеристики на родово базирано насилство. Според статистичките податоци, 93% од пријавените и од осудените сторители на кривични дела при вршење семејно насилство во истражуваниот период се мажи, а 82% од жртвите се жени. Од сите жртви на кривични дела при вршење семејно насилство, само 4% се мажи кои се жртви на жени сторители. Од друга страна, 76% од сите жртви се жени кои се жртви на мажи. Најчестото својство на сторителот со жртвата според полициските статистики со учество од 65% припаѓа на сопруг/а вклучително на поранешен/на и вонбрачни, а 95% од жртвите во својство на сопруг/а се жени.
59.  Подигањето на јавната свест со цел превенција и заштита од семејно насилство, реализирани се вкупно 54 активности и тоа: 1.  Во рамки на проектот “ Безбедност во училиштата“ со ученици реализирани се вкупно 25 едукативни работилници на кои се обработуваше темата семејно насилство и трговија со деца и злоупотреба на децата; 2.  Во рамки на проектот “ Правна социјализација на младите“ со ученици реализирани  се вкупно 6 едукативни работилници; 3. Реализирани се вкупно 7 едукативни работилници со деца сместени во СОС Детското село и со мајките кои се грижат за нив; 2 едукативни работилници со граѓани во Центрите за превенција во Општина Ѓорче Петров и Општина Гази Баба; 5 едукативни работилници со членови на Здружението на пензионери на Град Скопје; Во соработка со НВО реализирани се 6 едукативни работилници со ученици и 3 трибини односно панел дискусии. Министерството за труд и социјана политика во соработка со локалната самоуправа реализираше 5 регионални обуки за  подигнување на јавната свест за семејно насилство, и  6 регионални обуки за стручните тимови во 30 Центри за социјална работа, кои се однесуваа за имплементација на новата законска регулатива за превенција, спречување и заштита од семејно насилство.
60.  Значаен напредок во унапредување на пристапот на жената до правдата има одредбата од член 55 од Кривичниот закон со кој се воспоставува родово сензитивен пристап и заштита од секундардна виктимизација на жените жртви  на кривични дела против половата слобода и половиот морал, човечноста и  меѓународното право. При тоа со овој член се гарантираат правото:   да биде испитувана од лице од ист пол во полицијата и во јавното обвинителството, да не одговори на прашања што се однесуваат на личниот живот на жртвата, а не се поврзани со кривичното дело и да бара испитување со помош на визуелно-тонски средства на начин определен со овој закон.
61.  Секоја година се носи  Одлуката за распоредување на приходите од игри на среќа и од забавните игри за (2013/2014/2015)  година за финансирање на програмските активности на националните инвалидски организации, нивните здруженија, на здруженијата за борба против семејно насилство и за Црвениот крст на Република Македонија во висина ан годишно ниво од 66.000.000 МКД, износ зголемен за 10%  споредбено со 2014 година.
62.  Според статистичките податоци со кои располага МВР и во 2015 година, во Р.Македонија продолжи трендот на зголемување на кривичните дела сторени при семејно насилство. Така, за оваа годината регистрирано е зголемување од речиси 33% во однос на минатата година. Според  статистиката  на МВР, извршени се 747 кривични дела. Над жени во својство на сопруги 443, 87 мајки, 60 вонбрачни сопруги, 47 поранешни сопруги и 36 ќерки.
63. Статистички податоци на Министерството за труд и социјална политика во однос на пол се следни:
	Пол
	2013
	2014
	2015
	2016

(јануари-септември)

	жени
	598
	722
	810
	596

	мажи
	104
	146
	177
	146

	деца
	99
	131
	142
	107


Статистички податоци на Министерството за труд и социјална политика во однос на националната припадност се следни:

	Националност
	2013
	2014
	2015
	2016

(јануари-септември)

	македонци
	643
	771
	919
	698

	албанци
	65
	112
	81
	53

	роми
	54
	78
	86
	49

	други
	39
	38
	43
	49


Статистички податоци на Министерството за труд и социјална политика според типот на извршеното насилство се следни:

	Тип на 

насилство
	2013
	2014
	2015
	2016



	психолошко
	660
	782
	673
	764

	физичко
	539
	672
	404
	411

	сексуално
	5
	11
	5
	26

	економско
	15
	33
	15
	61


64. Во моментот на територијата  на Република Македонија  Министерството за труд и социјална политика  има отворено четири Регионални Центри  за лица жртви на семејно насилство (засолништа) на територијата на Република Македонија, исто така од страна на граѓанскиот сектор има отворено две засолништа.
	
	2013
	2014
	2015
	    2016

(јануари-септември)

	Сместување во засолниште
	33
	30
	43
	21


65. Во 2014, 2015 и 2016 година во соработка со УНДП и  УН жени, во рамките 16 дена активизам против семејното насилство, Република Македонија се вклучи во кампања против семејно насилство за  подигнување на јавната свест за превенција и заштита од семејно насилство.
66. Врз основа на  Законот за социјална заштита и Правилникот за начинот и постапката за доделување на средства на здруженија на граѓани за вршење на одредени работи од областа на социјалната заштита, од страна на Министерството за труд и социјална политика на годишно ниво се обезбедуваат финансиски средства за поддршка на проекти на здруженија за заштита на жртви на семејно насилство, во рамки на кои се обезбедува непречено функционирање на национална СОС линија за пријавување на семејно насилство, помош и услови за привремено сместување во засолниште за жртви на семејно насилство менаџирано од страна на здружение.
67. Согласно новиот Закон за превенција, спречување и заштита од семејно насилство формирано е Национално координативно тело  против семејно насилство составено од надлежните институции (МТСП, МП, МЗ, МВР, МОН), пратеници од Собранието на РМ, правосуден систем, народен правобранител и граѓански организации.
68. За поуспешна имплементација на овој закон се подготвува Националната стратегија за превенција, спречување и заштита од семејно насилство.
69. Во 2014 година забележано е значително намалување од 11% на кривичните дела „против половата слобода и половиот морал“, односно регистрирани се 135(151) дела. Намалувањето се должи на делата  „полов напад над дете“-45(50) и  „задоволување на полови страсти пред друг“ -22(35), додека  кривичното дело  „силување“, е зголемено за 18,4%. При расветлувањето на овој вид деликти полицијата постигна висока ефикасност од 90,4%, а за извршените дела кривично се пријавени 149 сторители. 
70. Предвидено е право жртвата да побара од надлежните институции и здруженија да и се обезбеди помош и заштита, како и да биде информирана од службените лица за своите права, мерките за заштита и постапките за остварување на истите, како и за достапните услуги за помош и заштита, право да избере лице кое ќе ја придружува во постапките, заради обезбедување на поддршка на жртвата и помош во заштитата на нејзиниот интегритет во постапките пред службените лица  и  институциите. 
71. Заводот за социјални дејности продолжува со континуирано следење и надополнување на апликативниот ВЕБ – софтвер ЛИРИКУС , во кој стручните работници вршат електронска евиденција на сите (активни и пасивни) корисници на социјални услуги што се евидентираат во сите центри за социјална работа. Во овој софтвер полот за лицето кое користи услуга во центар за социјална работа е задолжителен индикатор за сите социјални ризици. На тој начин Заводот за социјални дејности располага со родово разделена статистика за сите категории корисници на социјални услуги, чија електронска евиденција е задолжителна Електронската програма ЛИРИКУС има можност за обработка на многу индикатори од социјалните ризици.  
72. Во 2014 направена е Анализа и вклучување на родовиот концепт во стручната документација на ЗСД за работа со различни категории на лица во социјален ризик (упатства, стандарди). По препораките од анализата, во која покрај другото, се увиде дека применуваните обрасци не се родово сензитивни, во текот на 2014 година  ревидирани се  стручните документи со инкорпорирање родова перспектива. Ревидирани  се  образци  со вграден родов  концепт ( лист за следење на работата со корисник/чка,  наод и мислење, план за индивидуална работа со корисник/чка )
73. ЈУ Завод за социјални дејности во 2013 година  го изработи модулот за родова рамноправност во социјална заштита на стручните работници од центрите за социјална работа. Со тоа се зајакнаа капацитетите и примената на овој модул во практичната работа на стручните работници од центрите за социјална работа.
74.  Во извештајниот период Заводот за социјални дејности реализираше повеќе обуки (46 работилници) со кои беа опфатени 627 стручни лица од установите за социјална заштита за различни модули (промовирање на еднаквоста и почитување на различноста, развивање на комуникациски вештини, работа со дете, работа со семејство, работа со заедница, родова рамноправност во социјалната заштита, работа со стари лица, трговија со луѓе, работа со маргинализирани заедници/групи во ризик, сексуалност и сексуални и репродуктивни права на лицата со попреченост, обуки за вработени во Дневни центри, обука на специјализирани згрижувачки семејства и други). Исто така, континуирано се спроведува и процесот на лиценцирање на стручните лица во установите за социјална заштита, при што во рамките на овој процес, во досегашниот период со лиценци за работа се стекнаа вкупно 845 стручни лица.
75. Меѓу-агенциските стандардни оперативни процедури (СОП) за превенција и одговор на родово базирано насилство (РБН) во кризни состојби  се дел од Акцискиот План за 2016 за сексуално и репродуктивно здравје во состојби на кризи/вонредни состојби, вклучувајќи ја и тековната мигрантска и бегалска криза.  Во 2016 со поддршка од УНФПАсе спроведени 3 специјализирани обуки за клиничко управување со силување, со кое се опфатени 64 даватели на услуги, од кои 50 здравствени работници. Подготвени се според Минималниот Основен Пакет за Услуги (МОПУ) за СРЗ за време на хуманитарни кризи од  страна  на Министерство  за Здравство на РМ. Во овие процедури се опфатени улогите и обврските на секој сектор којшто е инволвиран во превенцијата и одговорот на Родово базирано насилство (РБН) и Сексуално и родово базирано насилство (СРБН), како во неприродни и природни вонредни состојби, така и во состојба на мир. Меѓу-агенциски стандардни оперативни процедури во кризни состојба (СОП) првично се изработени да бидат спроведени во Транзитните центри воведени од страна на Владата на Република Македонија, како и на други локации во земјата, каде може да се најдат бегалците, мигрантите или внатрешно раселените лица.
76.  Со цел подигање на свеста кај медиумите за потребата и начините за спречување на деградирачкото претставување, односно за промовирање позитивен имиџ за жените во медиумите, превземени се активности наменети за професионалците во медиумите. Во таа насока  спроведени се низа јавни дебати и работилници. Со цел обезбедување соодветни алатки за воведување ефективен саморегулаторен механизам, на веб страницата на Агенцијата од 2013 година функционира посебен банер насловен „Родот и медиумите“, во кој се објавуваат сите истражувања и анализи. Исто така, достапни се преводи на прирачници, препораки и резолуции за родови прашања на Советот на Европа. Банерот е достапен на македонски, албански и на англиски јазик
.
77. Агенцијата за аудио и аудио визуелни медиуми, со цел утврдување на начинот на извесување, пристапот кон родовите прашања и степенот на стереотипното прикажување  на жените во телевизиските програми,  на годишно ниво спроведува:
- Анализа на начинот на кој се третирани родовите прашања на националните телевизиски програмски сервиси (во информативните програми),

- Анализа на начинот на прикажување и претставување на жените и мажите на националните телевизиски програмски сервиси (во рекламите). 

        Резултатите од истражувањето Родот во телевизиските програми во 2015 година покажале дека во ТВ вестите родовите прашања и родовиот аспект на третирање на темите од општествена важност се речиси отсутни, а жените се неколкукратно помалку присутни како соговорнички отколку мажите. Во поглед на начинот на претставување на жените и на мажите во рекламите, забележано е дека жените се позастапени како субјекти и почесто се прикажани во традиционални улоги. Исто така, во извештајот се наведува и тоа дека најголемиот број субјекти во рекламите спаѓаат во возрасната група меѓу 18 и 30 години.

78. Врз основа на анализа направена во текот на 2015 година, а која се однесува за 2014 година, во однос структурата на вработените во телевизиите и радијата, се наведува дека поголем дел од вработените во телевизиската индустрија се мажи (62%). Тие се најбројни кај реализаторскиот кадар, каде што се за 4,3 пати побројни од жените (како режисери, сниматели, монтажери и друг реализаторски кадар при што се ангажирани 597 мажи, наспроти 139 жени). Мажите се побројни од жените и кај управителите и кај техничкиот кадар. 
79. Во насока на подигање на свеста и почитување на различностите во општеството и неутрализирање на нетолеранцијата која се шири преку медиумите и социјалните мрежи, се усвоија измени на Кривичниот закон
 за ширењето расистички и ксенофобичен материјал по пат на компјутерски систем. Потребата од подигнување на степенот на почитување на професионалните и етичките стандарди во медиумите и зголемување на свесноста кај давателите на медиумски услуги и медиумските работници за појавите на омраза и нетрпеливост по различни основи во медиумските производи и да им се обезбедат алатки за нивно избегнување е идентификувано при подготовката на Стратегијата за развој на радиодифузната дејност 2013-2017. Согласно истата се изработи Водич за мониторинг на говорот на омразата
  кој ги опфаќа меѓународните стандарди и начела поврзани со слободата на изразување и со говорот на омразата како и судската пракса на Европскиот суд за човекови права за оваа проблематика. 
80. По предлог на Интер-ресорската консултативна и советодавна група за еднакви можности на жените и мажите, унапреден е процесот на електронско поднесување на барањето за надомест на боледувањата и породилното отсуство на фирмите до Фондот за здравствено осигурување на Македонија (ФЗОМ) со што е олеснета административната постапката. Со овој модел  се постигна автоматска контрола и пресметка за исплата за боледувањето, забрзана исплата, намалена администрација, помали оптеретувања на фирмите, а со тоа спречена е дискриминацијата на жените и нивно ограничување во пристапот до вработување. Со тоа се обезбеди  побрза исплатата на надоместокот за боледувања и  родителско отсуство.
81. Министерството за труд и социјална работа (МТСП) во соработка со Македонското женско лоби учествуваше во спроведување на  проект“Зајакнување на жените и девојчињата за зачувување на мирот и градење доверба” кој беше поддржан од Амабасадата на Обединетото кралство во Скопје. Покрај предвидените  активности  во овој проект,  се одржа тридневна работилница на која МТСП  како надлежна институција ги презентира спроведените активности и постигнати резултати  зацртани во Национален акциски план за имплементација на Резолуција на Обединетите нации 1325  за временскиот период 2013-2015, со цел да се иденстификуваат  предизвиците со кои засегнатите институции се соочиjа во текот на спроведување на акцискиот план, при што се дефинираа насоки за следни активности за период 2016-2020. 
       -Во рамки на истиот проект реализирани се работилници со назначените координатори на локално ниво за значењето на Резолуцијата 1325 и тоа  во општините Тетово, Маврово, Ростуше, Струмица, Карпош, Чешиново-Облешево, Штип,  Дебар, Битола, Теарце и Велес.

       -Во рамки на проектот се изработи и Водич за спроведување на Резолуцијата 1325 наменет за Комисиите за еднакви можности на жените и мажите на локално ниво.Истиот е отпечатен и дистрибуираан до сите комисии и општини.

82.  Министерството за одбрана спроведе серија на обуки кои опфаќа: Родови поими и дефиниции, Меѓународни правни рамки за имплементација на Резолуцијата на Советот за безбедност на Обединетите Нации 1325 за жените, мирот и безбедноста, Националниот акционен план на Република Македонија за имплементација на Резолуцијата на Советот за безбедност на Обединетите Нации 1325 за жените, мирот и безбедноста, практичната примена на родовота перспектива во процесот на планирање на операциите, родовата перспектива во воените операции и важноста на лидерството за интеграција и имплементација на родовата перспектива на сите нивоа во Министерството за одбрана на Република Македонија и Армијата на Република Македонија.
Член   6    Трговија со луѓе-Одговор по Препорака бр.24 (а) (б) (в) (г), бр.26 (а) (б) (в) од Комитетот
83. МТСП со Законот за изменување и дополнување на Законот за социјална заштита
 преку  член 10, направи дополнување на членот 84, став 2,  алинеја 7, со што се овозможува здравствена заштита на лицата жртви на трговија со луѓе, доколку не може да се осигурат по друга основа. 
84. Со донесувањето на Законот за изменување и дополнување на Кривичниот законик
  извршено е менување и дополнување на ставот 1 од членот 418-а во кој се утврдени обележја на кривичното дело „Трговија со луѓе“, во насока на инкриминирање на „питачење или експлоатација заради со закон забранета активност“, за кое кривично дело пропишана е казна затвор од најмалку четири години. Воедно во членот 418-г од овој закон извршено е соодветно преформулирање на кривичното дело „трговија со дете“ од аспект на терминолошко усогласување на термините „малолетно лице“ и „дете“, согласно измената на позитивната законска регулатива од областа на заштитата на децата.
85. Во текот на 2015 година направени се неколку законски измени: Со Законот за изменување и дополнување на Кривичниот законик
 извршено е дополнување на членот 418-г во смисла на утврдување казна затвор од најмалку 8 години за тој што ќе подведе дете на питачење или експлоатација заради со закон забранета активност. Со истиот член се предвидува казна затвор од најмалку 10 години и за тој што делото ќе го стори спрема дете кое не наполнило 14 години. Исто така и членот 418-г е дополнет со став 4 со кој е предвидена казна затвор од најмалку 12 години за корисникот на сексуални услуги од дете кое не наполнило 14 години. Освен тоа, од аспект на терминолошко усогласување на термините „малолетно дете“ и „дете“, согласно измената на позитивната законска регулатива од областа на заштита на децата во предметните одредби е извршена замена на зборот ,,малолетно лице “ со зборот ,,дете“.
86. Националната комисија за борба против трговијата со луѓе и илегалната миграција во Владата на Република Македонија координира две тела Секретаријат и Подгрупа за борба против трговија со деца, формирани во 2003 година. Во истите членуваат претставници од меѓународни организации, здруженија на граѓани и експерти од владини институции. Овие две тела се активно вклучени во спроведување и реализирање на активностите за подобрување на состојбата во борбата против трговијата со луѓе во Република Македонија.
87. Националната Комисија за борба против трговија со луѓе спроведува активности при што координирано настапуваат повеќе институции за помош поддршка и реинтеграција на жртвите и подигање на јавната свест за трговијата со луѓе. За оваа намена средствата се обезбедени преку буџетската програма борба против трговија со луѓе во рамки на Буџетот на Министерството за внатрешни работи како и во партнерство со Меѓународни организации кои се јавуваат како донатори на одредени проекти за поддршка и имплементација и Здруженијата на граѓани.
88. Република Македонија преку канцеларија на Национален механизам за упатување на жртви на трговија со луѓе, посветено работи на  превенцијата на трговија со луѓе и заштита на жртвите во насока на спроведување на  Националната стратегија и Акцискиот план за борба против  трговија со луѓе и илегална миграција 2013-2016 година. 
89. Покрај координирање и соработка со релевантни засегнати страни во  процесот на упатување и заштита на жртвите на трговија со луѓе, спроведени се повеќе активности со цел унапредување на системот на заштита и превенција. За таа цел изработена е Програмата за помош и поддршка при реинтеграција на жртви на трговија со луѓе и ревидирана е Програмата за помош и поддршка на деца жртвите на трговија со луѓе. Програмите се засновани врз потребите на жртвите и дизајнирани се како референтен материјал за практична примена, наменети за социјалните работници од Центрите за социјална работа (ЦСР) и за нивна имплементација, во партнерство со другите релевантни институции и граѓанскиот сектор. Исто така, изготвени се Индикатори за идентификација на жртви на трговија со луѓе со цел да ја подобрат идентификацијата на жртвите на трговија со луѓе и да се користат како практична алатка на службените лица од институциите и организациите, кои може да бидат во контакт со жртвите или потенцијални жртви на трговија со луѓе; направена е Анализа за состојбата за идентификација и заштита на децата  жртви на трговија со луѓе (ЖТЛ). Овие програми, претставуваат основа за изготвување на индивидуалниот план за реинтеграција на жртвата, во кој се определуваат целите, мерките и активностите што се преземаат за помош на жртвата и членовите на нејзиното семејство.
90. Во рамки на Регионалната програма за социјална заштита и превенција од трговијата со  луѓе, спроведени се семинари за вклучување на здраствените работници од повеќе градови во превенција и заштита на жртвите на трговија со луѓе со што се опфатени вкупно  50 учесници. Исто така, реализирани се и 3 дводневни специјализирани семинари за старатели на деца жртви на трговија со луѓе на кои се обучени 60  стручни лица од центрите за социјална работа од целата држава.
91. Заложбата за спречување  на трговија со луѓе особено жени и девојчиња од сите етнички заедници, во извештајниот период е проследена со активности за подигнување на јавната свест со:
          - караван со пантомима во Дебар, Пробиштип (2 настана) и во Скопје за одбележување на „18 Октомври, европскиот дена за борба против трговијата со луѓе„ 

          - одбележување на „Неделата за борба против трговија со луѓе„ организирана од ЦИР и невладините организации во соработка со НК за БТЛ и ИМ. Кампањата беше насочена кон спречување на трговијата со деца, со цел трудова експлоатација и питачење.

          - Обука на волонтери од Црвениот крст на Република Македонија на  19 врснички едукатори за превенција од трговија со луѓе од Скопје, Кавадарци, Охрид, Струга, Дебар и Струмица
92. Со цел јакнење на капацитетите на наставниците во училиштата во превенцијата од социјални ризици и трговија со луѓе, во соработка со Општинскиот центар за социјални работи од Пробиштип и НВО Отворена Порта  одржана е обука за класните раководители и психолошко -педагошката служба во училиштата. Обуката е реализирана како резултат на спроведената анкета, преку која е согледана актуелноста на темата, неопходноста од утврдување на состојбата во училиштата.
93.  По иницијатива  на Локалната комисија за борба против трговија со луѓе од Битола, во насока на реализација на Локалниот акциски план одржана е работилница со членовите на Советот на општина Битола. На работилницата  учествуваа вкупно 20 советници од Советот на  Општина Битола.
94. Програмата за „Придружна социјална работа со жртвите на трговија со луѓе и потенцијални жртви„  се спроведува од Здружението за акција против насилство и трговија со луѓе „Отворена порта„ има за цел помош и следење на процесот на интеграција на жртвите на трговија со луѓе, по заминувањето од прифатилиштето, во соработка со центрите за  социјална работа.  Во текот на 2015 во програмата за придружна социјална работа беа вклучени 12 лица. Сите штитенички беа идентификувани и упатени во соработка со надлежниот Меѓуопштински центар за социјални работи – Скопје. Штитеничката која беше сместена во прифатилиштето по напуштање на прифатилиштето беше вклучена во оваа програма. Една штитеничка беше упатена преку соработка со партнерска организација од Германија каде што Македонска државјанка била идентификувана како жртва на трговија со луѓе во Холандија. Три штитенички странски државјанки, беа идентификувани во Центарот за баратели на азил – Визбегово како жртви на трговија со луѓе кои биле експлоатирани во друга земја.
95. Основни медицински прегледи беа обезбедени за сите штитенички вклучени во програмата. Специјализирани гинеколошки прегледи се реализираа за шест штитенички. За три штитенички беа направени лабараториски прегледи, испитување на ХИВ, хепатит А, Б и Ц. Специјалистички прегледи беа обезбедени за три штитенички (три интревенции на неврпсихијатар и три интервенции на интерниста). Следствено, беа обезбедени и соодветни лекарства. Сите трошоци околу извршените медицнски прегледи беа обезбедени од страна на „ Отворена Порта“.
96. Специјализирана правна помош пред судските органи беже обезбедена за 4 штитенички. Редовна психо-социјална помош и советување на жртвите, вклучувајки различни видови третмани индивидуално советување се обезбедуваше од стручниот тим. За сите штитенички беше направен индивидуален долгорочен план кој предвидува  вклучување во образовниот процес и професионална квалификација. Пет од асистираните штитенички се вклучија во образовниот процес. Три од нив беа вклучени во вечерно училиште, додека една штитеничка се вклучи во редовно  средно образование. Една штитеничка го продолжи образованието на Државниот универзитет во Скопје. За една штиеничка беше обезбеден курс по англиски јазик во приватно училиште.
97. Во текот на спроведувањето на програмата се одржаа вкупно 23 заеднички средби со 5 семејства на децата жртви за подобрување на односите и реалицијата родител дете и обезбедување на поддршка за жртвите во домашна средина. Исто така по предлог на надлежниот Меѓуопштински Центар за Социјална Работа, надлежниот суд изрече мерка засилен надзор на детето, додека Отворена Порта ја назначи да биде вклучена во спроведување на програмата за подобрување на воспитното однесување. Проектот продолжува и во 2016 година.
98. Од страна на Отсеците за превенција на Министерството за внатрешни работи во рамки на проектот “Трговија со деца“-Акциски план на Министерството за внатрешни работи за реализација на проекти 2014-2015 година во текот на извештајниот период се реализираа приближно 140 едукативни работилници со ученици од основни и средни училишта.  Основна цел на проектите е подигнување на свеста на учениците за повредата на човековите права на сите нивоа од процесот на трговија со луѓе и експлоатација со проституција со цел да се разбере дека лицата кои се предмет на трговија се жртви на сериозен криминал. Од страна на Отсекот за превенција во Секторот за внатрешни работи Охрид во соработка со НВО реализирани се вкупно четири панел дискусии на тема “Кажи не на трговијата со луѓе “.
99. Во рамки на кампањата за “Безбедни матурски и полуматурски прослави“ реализирана е проектната активност “Превенција од трговија со деца“ чија целна група се ученици од завршните години во 7 средни училишта на подрачјето на Секторот за внатрешни работи Струмица.
100. Во текот на 2013 година, идентификувани се 15 жртви на трговија со луѓе од кои:
· 9 се малолетни лица и 6 полнолетни 

· 9 се државјанки на Република Македонија (2 во Франција, 1 во Швајцарија, 1 во Белгија,  1 во Хрватска  и 4 во Република Македонија)
· 6 странски државјани (2 од Албанија, 1 од Косово и 3 од Србија),  

Сите се од женски пол и биле трудово и сексуално експлоатирани
101.   Во текот на 2014 година идентификувани се 8 жртви на трговија со луѓе од кои:
· шест (6) се малолетни лица и две (2) полнолетни лица;

· седум (7) се државјанки на Република Македонија,  и една (1) странска државјанка (Р. Румунија);
· седум (7) жртви се од женски пол и една (1) жртва е од  машки пол;
· според видот на експлоатација три (3) жртви се сексуално експлоатирани, три (3) жртви се сексуално експлоатирани и присилени брак, една (1) жртва е трудово и сексуално експлоатирана,  и една (1) жртва е трудово експлоатирана;
· 5 жртви биле сместени во Центарот за лица жртви на трговија со луѓе;  

· шест (6) жртви се идентификувани во Република Македонија, една (1) е идентификувана во Словенија и една (1) жртва е идентификувана  во Италија. 

         Податоците говорат дека децата се најпогодена ранлива група, најчесто, тие се  државјани на Република Македонија, од женски пол, на возраст од 14 до 17 години. Најзастапени видови на трговија со деца е сексуална експлоатација, како и комбинирање на сексуална експлоатација и присилени бракови. 

102. Во Центарот за лица –жртви на трговија со луѓе сместени се пет (5) девојчиња жртви, од кои, една е странска државјанка (Рoмaнија), полнолетна, со дозвола за привремен престој, и по краток престој на нејзино барање вратена во земјата на потекло. Од отворањето на Центарот за лица - жртви на трговија со луѓе до  јуни 2014 година, сметени се 29 лица, од кои 9 полнолетни и 20 малолетни,  5  лица – се странски државјани со дозвола за привремен престој.
103. Во 2015 година идентификувани се 3 жртви на трговија со луѓе од кои: 
 -  една (1) е  полнолетна и две (2) се деца,

 -  сите се од женски пол (3),

-   вид на експлоатација: една (1) сексуална експлоатација; една (1) сексуална и трудова експлоатација; една (1) присилен брак и трудова експлоатација 

- земја каде се случила екслоатацијата: една (1) Италија и две (2)  во Р. Македонија,

-  две (2) дале изјава пред обвинител

 - една (1) е сместена во Центарот за лица  жртви на трговија со луѓе.  
Едно дете репатрирано е во Македонија од Република Хрватска идентификувана како жртва на трговија со луѓе во 2013 година. 

Идентификувани жртви на трговија со луѓе 2006-2015 (извор: НМУ- МТСП)

104. За жртвите на трговија со луѓе достапни се  следниве Услуги :
     Упатување и сместување во прифатилиште, проценка на  потребите и интервенција во криза;
- Стручен тим кои спроведуваат активности во дневни и ноќни смени, како и придружување на жртвите до потребните дестинации;
-  обезбедена храна во текот на нивниот престој, хигиенски пакети, облека и обувки; 

- Вклучување во програмата за психо-социјална помош (ралзични работилници, обука за работа на компјутер, основни часови за изучување на англиски јазик и сл.);

- Организирање на окупациско – рекреативни активности, во зависност од афинитетите како што се: цртање на стакло, цртање на платно, техника со салфетки, рачна иработка на накит, цртање на порцелан, плетење, шиење, оригами техники; 
- Основни медицински прегледи беа обезбедени и специјализирани гинеколошки прегледи, лабараториски прегледи, испитување на ХИВ, хепатит А, Б и Ц; 

- Правно советување и запознавање со судскиот систем и застапување пред судските органи од страна на адвокат на претходно започнати судски постапки;

- Индивидуален долгорочен план за вклучување во образовниот процес по враќањето во местата на живеење;  
- Психолошка поддршка на жртвите вклучувајки различни видови третмани и сесии, групна терапија и индивидуално психолошко советување еднаш неделно, како и итна и поинтензивна помош во зависност од потребата;
- Надминување на стресот и траумата, формирање на навики подобрување на вештините за читање, позитивно размислување, основни сознанија за адолесцентните развојни проблеми, емоционалните врски и односи со врсниците, опасностите од преносливи сексуални болести и несакана бременост.

ВТОР ДЕЛ

Член 7 Политички и јавен живот-Одговор по Препорака бр.28 од Комитетот
105. Истрајното лобирање на МЖЛ поддржано од УН жени и постигнатиот консензус од жените политичарки, резултира со зголемување на квотата за учеството на жените во политиката. Имено, со новите измени на Изборниот Законик се унапреди законското решение за учеството  на обата пола на кандидатските листи за пратеници и советници. Имено со чл.21 од Законот за измени и дополнување на Изборниот законик
 во 2015 година е изменет и дополнет членот 64 од основниот текст на законот, со што е воведена квота од 40% учество на листите за кандидати на помалку застапениот пол на кандидати за пратеници и кандидати за членови на совет на општините и градот Скопје. Тоа значи дека на секои три места најмалку едно место му припаѓа на помалку застапениот пол и дополнително уште најмалку по едно место на секои десет места.
106. На парламентарните избори во 2014 избрани се 43 жени од нив 8 албанки. Во Владата на РМ, 2 министерски места им припаѓаат на жените, Претседателки на Собраниските комисии се 5 жени.  Во Владата  има  2 министерски  места за жени  и 5 места за жени  на функција државен секретар.
107. Во однос на учеството на жените на  локалните избори во 2013 год. располагаме со следните податоци : за позицијата на градоначалник во 2013 год биле кандидирани 339 кандидати од кои 26 жени од кои се избрани 4 жени или 4,9% во општините Кисела Вода, Тетово, Градско и Богданци. Во однос на бројот на избрани советнички од вкупно избраните 1347 кандидати, 405 или 30% се жени, што претставува напредок во однос на 2009 година кога беа избрани 27 %. Деталната анализа на учеството на жени по општините укажува на диспаритет од една до друга општина. Постојат општини каде учеството на жените е над 40% (4 општини), од 30-40% (37 општини) , од 20-30% (34 општини) и помалку од 20% (6 општини). 
108. Во персоналната структура на Министерството за одбрана  процентот на вработени жени е 35 %.    Во кадровската структура на Армијата на Република Македонија процентот на учество на жените е  9,2%, од кои: офицери 13,3%, подофицери 12,5%, професионални војници 3,6 % и административен персонал 52,8%. 

        Табела : Застапеноста на жените во АРМ по категории на персонал во АРМ
109.  Народниот правобранител во 2015 година изработи анализа за половата застапеност според видот на работното место и образованието
. Резултатите  покажаа дека од вкупно 120.513 вработени во институциите, 61.349 се мажи (50,51%), а 59.164 (49,09%) се жени. Во однос на избрани и именувани лица констатација е дека застапеноста на женскиот пол во институциите изнесува 1.306 (45,33%), додека застапеноста на машкиот пол е 1.575 (54,67%). Како и кај претходната категорија лица сличен е и соодносот помеѓу жените и мажите кај раководните работни места, така што застапеноста на женскиот пол во институциитe е 4.028 (45,45%), додека застапеноста на машкиот пол изнесува 4.843 (54,55%). Кај нераководните работни места соодносот е поизразен, при што застапеноста на женскиот пол изнесува 53.830 (49,49%), додека застапеноста на машкиот пол изнесува 54.941 (50,51%). 
110. Од вкупно 120.513 вработени мажи и жени во администрацијата, 56.469 (46,85%) се со високо образование, 6.460 (5,36%) се со вишо образование, 46.325 (38,43%) се со средно образование, а 11.259 (9,34%) се со основно образование.
111. Анализата на податоците покажува дека од 56.469 вработени во администрацијата со високо образование 32.162 (26,69%) се жени, а 24.307 (20,17%) се мажи. Од нив, во категоријата избрани и именувани лица 1.302 (45,19%) се жени, додека 1.544 (53,59%) се мажи. На раководни работни места 3.391 (38,26%) се жени, а 4.169 (47,04%) се мажи, додека на нераководни работни места 27.469 (25,25%) се жени, а 18.594 (17,09%) се мажи. 
112. Народниот правобранител констатира дека и оваа година помал е бројот на вработени жени во однос на мажи во администрацијата, а нивниот број е помал и на раководни работни места. Поголем е бројот на жените со високо образование во администрацијата во однос на мажите, но сепак мажите се побројни во однос на жените како избрани и именувани лица и на раководните работни места.
113. Од 46.325 вработени во администрацијата со средно образование 19.524 (16,2%) се жени, а 26.801 (22,24%) се мажи. Од нив на раководни работни места 506 (5,71%) се жени, а 511 (5,77%) се мажи, додека на нераководни работни места 19.014 (17,48%) се жени, а 26.276 (24,16%) се мажи. 
114. Анализата на податоците за соодносот жени-мажи со средно образование покажува дека припадниците на машкиот пол се значително помногубројни во однос на припадничките на женскиот пол. 
115. Слична е состојбата и со половата застапеност во однос на основното образование, од вкупно 11.259 вработени со основно образование во администрацијата, 3.882 (3,22%) се жени, а 7.377 (6,12%) се мажи.
Член  8     Меѓународна партиципација 

116. Во  Министерството за надворешни работи вкупно  се вработени  474 лица
,     кои се на работа во МНР и во Дипломатско конзуларните претставништва  на Р. Македонија.  Од вкупно 474 лица вработени лица,   213 се жени, а 261 се    мажи. 
        Раководни места  во МНР-  директори на Директорати во МНР : 
       Вкупно се  15 директори на Директорати во МНР, од кои    6 се жени , а 9 се мажи.
        Раководни  места  - помошници директори и началници на одделенија:   

       Вкупно се 102 раководни места во МНР, од кои 48 се жени, а  54 се мажи. 


Република Македонија има отворено вкупо 57 дипломатско-конзуларни претставништва,  од кои  во 45 ДКП-а има именувано амбасадори или генерални конзули. Од 45  амбасадори или генерални конзули   9 се жени, а 36 мажи.
       Ополномошен министер или министер советник во ДКП на Р. Македонија  вкупно  се 24  лица, од кои 10 се жени, 14 се мажи. 

       Советник   во ДКП на Р. Македонија  вкупно  се 10  лица,  од кои 1  жена  и  9 мажи.
117. Во извештајниот период,  во мировни мисии (ОН, НАТО, ЕУ)од Министерството за одбрана и од АРМ вкупно се упатени 40 припаднички.
Член 9     Државјанство-Одговор по Препорака бр.38 (г) од Комитетот
118. Законот за азил и приверемена заштита заштита
 во целост го има земено предвид родово-сензитивниот пристап во процесот на постапките за поднесување и признавање на право на азил во Р. Македонија. Имено, барателот на право на азил, има можност, доколку не го разбира јазикот во постапката, Одделението за азил на тоа лице ќе му обезбеди толкувач на јазикот на земјата на потекло или на јазик што тој го разбира. Барателите на право на азил имаат право на толкувач од ист пол, во рамките на можностите и имаат право да бидат сослушани од овластено службено лице на Одделението за азил од ист пол. Трошоците за толкувач ги обезбедува Министерството за внатрешни работи. При оценка на барањето за признавање право на азил  се земаат предвид облиците на прогонување специфични за половата припадност. Во постапката се земаат предвид личните или општите околности во кои се наоѓа барателот, кои се однесуваат на барањето за признавање на право на азил, вклучувајќи го културното потекло или ранливоста на барателот, на начин и во обем во кој е возможно тоа да се направи.
119. МТСП преку ангажманот на РИЦ и ромски здруженија на граѓани изврши мапирање на податоци  за лица кои што се соочуваат со оваа проблематика за евиденција во матична книга на родени. Според последните податоци околу 800 лица се соочуваат со овој проблем поради кој што од најразлични причини не може да извршат упис во книга на родени и со тоа се една од најзагрозените категории кои што се додека не извршат упис или не се реши нивниот статус не може да остварат ниту едно од правата предвидени со законските можности што ги нуди државата).  Причините се различни и некогаш и комплексни поради што има лица кои и 30 години па и повеќе го немаат регулирано својот статус. МТСП за оваа цел формираше работна група за идентификација и лоцирање на проблемот и во соработка со Управата за водење на матична книга на родени (УВМКР), Министерство за правда и МВР и здруженијата на граѓани предлага мерки и системски решенија за овие лица. Дел од тие мерки предвидуваат и предлози за одредени законски решенија особено во делот на:
     - допрецизирање на управната постапка за дополнителен упис во матична книга на родени  постапка за која што е одговорна Управата за водење на матична книга на родени;

     - предлог за промена на вонпарнична постапка особено за можноста за утврдување на местото на раѓање во постапка пред надлежните судови;

     -  предлози за дополнување на законот за семејство; 

     - можноста за овие лица кои што немаат лични карти своите адреси да ги пријават во Центарот за социјални работи пред се поради фактот што голем дел од ромските живеалиште се сеуште во фаза на легализација а при процесот на регистрирање на новороденче неопходно е  поседување на лична карта за идентификација на родителот;

   - заложба за дополнителен упис во матична книга на родени да бидат примени за обработка во подрачните единици на Управата без разлика дали лицата ги поседуваат потребните докази.  
120. Во рамки на акцијата за евиденција на лица во матична книга на родените, од досега идентификуваните 536 лица неевидентирани во матичната книга на родени, решени се вкупно 120 предмети. Министерството за труд и социјална политика од својот буџет  издвојува средства за правење на ДНК анализа. Досега се подржани вкупно 82 ДНК анализи.
     ТРЕТ ДЕЛ

Член 10     Образование-Одговор по Препорака бр.30 (а) (б) (в) од Комитетот
121. Во извештајниот период   беше ревидирано спроведувањето на законодавството за основно и средно образование. Стапката на предвремено напуштање на училиштето постепено опаѓа и стапката на завршување на високото образование е во пораст.
122. Министерството за образование и наука работи на создавањето национална рамка за родовата рамноправност, за создавање јасни насоки и индикатори кои  придонесуваат во интегрирањето на родовиот аспект во образованието максимално да се актуелизира, вклучувајки го тука и родовото истражување, аналитичките средства и методологијата, обуки, судии, статистика и информации. Резултатите покажуват дека зголемување на времетраењето на образованието придонесува за континуираното зголемување на опфатот на учениците а особено ученичките и нивното задржување во образовниот процес.
123. Стратегиите од облата на образованието и науката се тесно поврзани со Стратегијата „Европа 2020“која промовира „паметен, одржлив и инклузивен раст“,  а особено целите кои се однесуваат на предвременото напуштање на образованието, зголемениот учинок на системот на образование и обука, процентот на младите кои треба да имаат завршено терцијарно образование и инвестирање во вештини кои ги бара пазарот на трудот. 
       Министерството за образование и наука  добива поддршка за инклузија на сите деца и за подобрувањето на постигнувањата на учениците според  усвоените стандарди за УМД. УНИЦЕФ  обезбедува техничка помош и поддршка во изградбата на капацитетите на МОН и на сродните институции за:
 а) ревизија на нормативната рамка и формулата за финансирање која ќе дефинира распределба на ресурсите врз основа на конкретните потреби на секое дете поединечно; 

б) инкорпорирање на програмите за обуки (математика, мајчин јазик, спречување на насилство, меѓуетничко и меѓукултурно образование) и зајакнување на постојните системи за обука на наставниците на работното место и пред вработувањето; 

в) примена на нови наставни методи и техники за да  обезбеди образование кое вклучува, како и квалитетна настава по математика и мајчин јазик“.
124.  И во извештајниот период е присутна професионалната сегрегација во однос на т.н. женски и машки професии. Во средното образование, девојчињата доминираат во следниве струки: личните услуги, здравствена, текстилно кожарска струка, економско- правна и трговска струка, а машките во следниве струки: машинска, електротехничка, градежна-геодетска, геолошко-  рударска и металуршка .  Слична е состојбата и во високото образование.

       Во предучилишното образование вработено е 95% на жени, наставнички во основното образование 75%.  Голем процент од директорите на основните и средните училишта се жени, кои доминираат и како вработени  во образованието. 
125.  Во текот на 2015 Министерството за образование има превземено мерки кои ја овозможуваат мобилноста во образованието (сместување, превоз и финансиски средства), со цел избирање на вид на образование според афинитетите, а не според местото на живеење.  Исто така, направени се заложби за флексибилни патишта во учењето кои создаваат низа поволности за женската популација се залагаше за развивање на партнерство помеѓу образованието и пазарот на трудот, со цел одбегнување на професионалната сегрегација и понатамошна застапеност на женската популација во “типични“ професии.
126. Новата концепција за задолжително деветгодишното основно образование придонесува континуирано кон изедначувањето на почетните знаења на сите ученици што е од особена важност за учениците од руралните средини, етничките групи а посебно девојчињата од овие групи.
127. Задолжителното средно образование дава резултати земајки ги предвид и поволностите како бесплатниот превоз, сместување во ученички домови, и бесплатни учебници. Кон постигнатите резултати придонесе и Условениот паричен надоместок за средно образование. Тоа е програма која ја спроведува Владата на Република Македонија преку Министерството за труд и социјална политика и е наменета за ученици  кои се на средношколска возраст, кои редовно посетуваат настава во средно училиште  и кои се членови на  домаќинства корисници на социјална парична помош (СПП).Условениот паричен надоместок се исплаќа на мајката на ученикот, освен во случај кога мајката е недостапна за исплата (ако мајката живее во странство, ако мајката е почината и сл.) Во случај кога мајката е недостапна за исплата, УПН се исплаќа на носителот на правото на СПП.
128. Согласно обврските на Државниот завод за статистика за обработка на статистички податоци, на крајот на учебната 2014/2015 година, бројот на учениците во редовните основни училишта изнесува 188 361 од нив 91 397 се девојчиња. Оваа бројка претставува намалување за 1.1% во однос на претходната учебна година. Македонски наставен јазик посетуваат 120 716 ученици од кои 58 877 ученички. Абански наставен јазик посетуваат 61 608 ученици  од кои  29 589 ученички. Податоците за завршеното образование покажуваат дека нешто помалку од 50% од завршените ученици се девојчиња
129.  На почетокот на учебната 2015/2016 година бројот на учениците во редовните основни училишта изнесува 185 992 што претставува намалување за 3.2% во однос на претходната учебна година.
130. Во редовните средни училишта, бројот на учениците на крајот на учебната 2014/2015 година изнесува 81 788 , о нив девојчиња се 39 533 што претставува намалување за 3.6% во однос на претходната учебна година. Бројот на учениците во редовните средни училишта, на почетокот на учебната 2015/216 година, изнесува 80 295 што претставува намалување за 3.9% во однос на претходната учебна година. Македонски наставен јазик посетуваат вкупно 54 858 ученици, а од нив  девојчиња се  26 767, албанскинаставен јазик посетуваат  23 308 ученици  а од тоа девојчиња се  11 024.
Образованието го завршиле:

1-ва година 19 176, од тоа девојчиња 9 450

2-ра година 19 702, девојчиња 9 579

3-та година 19 827, девојчиња 9 769

4-та година 20 185, девојчиња 10 093

Ова значи дека дека во 4-та година 50% од завршените ученици се девојчиња.

Ученици кои повторувале клас се 562 од кои девојчиња 139 
131. Податоците за бројот на ученици кои го прекинале образованието е следен:
             -Во ученбата 2012 /2013 година основното образоване го прекинаа 195          

               девојчиња и 179 момчиња. Средното образование го прекинаа 222 

              девојчиња и 404 момчиња.       

             -Во ученбата 2013 /2014 година основното образоване го прекинаа 286 

               девојчиња и 312 момчиња. Средното образование го прекинаа 226      

               девојчиња и 382 момчиња
.

132. Според податоците на Државниот завод за статистика, добиени врз основа на пристигнатите извештаи, во Република Македонија, во академската 2015/2016 година се запишани вкупно 59 865 студенти што претставува пораст за 0.9% во однос на академската 2014/2015 година. Бројот на запишани студенти - жени изнесува 32 837 или 54.9%.Најголем број на студенти (86.8%) се запишани на државните високообразовни установи, додека 12.8% се запишани на приватните високообразовни установи.Во прва година на студии, во академската 2015/2016 година, се запишани 17 952 студенти или 30% (тука се опфатени и студентите кои по втор, трет и повеќе пати запишуваат прва година).
133. Во 2015 година, звањето доктор на науки го стекнале 246 
лица што претставува зголемување за 19.4% во споредба со 2014 година.Најголем број од лицата докторирале во областа на општествените науки, 29.3%, потоа на медицинските науки, 25.2%, следат техничко - технолошките науки со 21.1%, а останатите лица докторирале во областа на хуманистичките науки, биотехничките и природно-математичките науки.Бројот на жените кои одбраниле докторска дисертација во текот на 2015 година изнесува 143 кандидати што претставува 58.1% од вкупниот број на лица кои докторирале во 2015 година.
134. Министерството за труд и социјална политика во соработка со Ромскиот едукативен фонд (РЕФ) веќе десет години по ред го имплементира проектот „Инклузија на деца Роми во Јавните општински установи - детски градинки“ (ЈОУДГ).Со проектот во сите години од имплементацијата се опфатени околу 3500 деца Роми, од кои околу 82% се запишани во основно образование.Во текот на  2014/2015 во рамките на проектот се опфатени околу 630 деца во предучилишното образование, додека во учебната 2015/2016 година, околу 650 деца Роми во 19 општини во Република Македонија.Во рамките на проектот заради доплнителна мотивација на ромските родители да ги испраќаат децата во градинките континуирано се реализираат активности со НВО, родителите и градинките. Се обработуваат теми наменети за родителите од заедницата во насока на јакнење на свеста кај родителите, подобрување на  развојните образовни и воспитни вештини кај родителите и активности за подобрување на соработката и комуникацијата меѓу детските установи и родителите на децата.
135. Зголемувањето на интеракцијата, разбирањето и интеграцијата во училишната средина е цел на проектот „Градиме мостови“, кој вотекот на  2014 и 2015 година, го спроведоа Министерството за образование и наука во соработка со Швајцарската амбасада и Мисијата на ОБСЕ. Овој проект понуди поддршка на општините, учениците, наставниците, родителите и училиштата  за олеснување на пристапот до грантови за повеќејазични училишта или за збратимени еднојазични училишта, со цел да се организираат заеднички активности со ученици од различни заедници, а кои наставата ја следат на различни јазици.
136. Министерството за образование и наука преку Управата за развој и унапредување на образованието на јазиците на припадниците на заедниците на почетокот на секоја учебна година и во текот на месеците август и септември во соработка со ромските невладини организации и ромските информативни центри организира акција за информирање на ромското население за упис на нивните деца во прво одделение основно образование и прва година во средно образование. Оваа акција се организира преку информативни работилници и директна посета на ромските семејства во нивните домови. Целта е да се подигне свеста кај родителите преку информирање и помош за упис на нивните деца во основно и средно образование.
137. На иницијатива на Министерството за труд и социјална политика, формираната Комисија во 2015 направи ревизија на медицинската документација на децата во специјалните училишта во Република Македонија. Со ревизијата се опфатени сите основни и средни специјални училишта во Република Македонија. По ревизијата се направи    рекатегоризација  на ромските деца. Во наредниот период ке бидат превземени соодветни мерки со цел нивно  интегрирање во редовна настава.
138. Проектот 30/35, започнат 2014/2015 година,  е наменет за дооформување на високо образование (под пофлексибилни услови, скратени наставни програми и можност за преквалификација) на оние лица кои од било кои причини претходно не биле во можност да го завршат образованието. Најголем дел од студентите во овој Проект се жени за кои границата за запишување е 30 години (бидејќи најчесто тие ги прекинувале студиите поради бременост, обврски со деца/стари лица и сл.) 
Член 11   Вработување-Одговор по Препорака бр.32 (а) (б) (в)  од Комитетот
139. Економскиот раст во извештајниот период беше придружен и со раст на вработеноста, намалување на стапката на невработеност и на сиромаштија. Во периодот од 2009 до 2014 година бројот на вработени просечно годишно порасна за 2,1%, што доведе до пад на стапката на невработеност во 2014 година на 28%. И покрај овој напредок, невработеноста останува сериозен предизвик за Македонија. 
140. Согласно Стратегијата за родова еднаквост UN Women во соработка со МТСП започна со спроведување на  репрезентативна студија со теренско интервјуирање на 2.500 домаќинства (каде сите жени во секое домаќинство ќе бидат интервјуирани) со цел откривање на длабинските причини за ниската економска активност на жените на пазарот на труд,.  Студијата ќе биде основа за развивање на понатамошни мерки за активација на жените
141. Со  цел зголемување на вработеноста, квалитетот на работните места и продуктивноста, со посебен фокус на ранливите групи на население, Република Македонија ја донесе Националната Стратегија за вработување 2016-2020. Целите на оваа Стртегија се:Зголемување на ефективноста и ефикасноста наполитиката за вработување, со посебна поддршка за ранливите категории на население; Унапредување на капацитетот на приватниот сектор за креирање на работни места; Образованието продуцира знаења и вештини според потребите на работодавачите. 
142. Во оваа Стратегија е вклучена и родовата компонента посочувајќи на родовите разлики  на пазарот на трудот. Родовиот јаз во платите помеѓу жените и мажите (под претпоставка дека имаат исто ниво на образование, исто работно искуство, работат во ист сектор, занимање и слично) изнесува 17,5%
.Јазот е најголем во индустријата и традиционалните услуги.
143. Оперативните  планови кои се изработуваат на годишно ниво  година обезбедува сеопфатна рамка за претставување на услугите на пазарот на труд и програмите за вработување и поттикнување на вработливоста финансирани од Буџетот на РМ, ИПА – инструментот за претпристапна помош, Светска Банка, УНДП, УСАИД, и сл. што  овозможува поефикасна координација, полесно следење и поголем ефект на програмите.
144.  Имплементацијата на оперативните програми се спроведуваат преку низа програми во кои е вградена родовата компонента. Програма за Финансиска поддршка на правни субјекти (микро и мали претпријатија и занаетчии) за отворање на нови работни места. Цел на програмата е намалување на невработеноста и отворање на нови работни места, како и стимулирање на побарувачката на работна сила на пазарот на трудот.Програмата се реализира преку обезбедување  неповратен грант во форма на опрема и материјали (92.000,00 денари) за поддршка на создавање на нови работни места со полно работно време  во успешни и иновативни микро и мали претпријатија и кај занаетчии кои биле регистрирани најмалку 1 година. Работодавачот кој вработува лице со оваа програма има обврска да го задржи на работа најмалку 12 месеци од денот на засновањето на работниот однос со полно работно време. Во периодот од 01.03.2013 година до крајот на 2016 година со програмата се вработени вкупно 492 (2013-100, 2014-119, 2015-126, 2016-147) невработени лица од кои 53,86% (265=2013-42, 2014-67, 2015-79, 2016-77) се жени. Од вкупно вработените лица, 25,81% (127=2013-42, 2014-28, 2015-31, 2016-26) се млади жени до 29 години возраст. Од остварениот број (262) жени вработени со програмата во изминатите 4 години е евидентно дека се придонесува за подобрување на состојбата со вработувањето на жените. 
145. Програма за самовработување има за цел да се ​​поддржат  невработените лица во основање сопствена фирма, формализирање на веќе постоечка (неформална) дејност и во создавање дополнителни вработувања. Програмата се спроведува на национално ниво. За реализација на секое самовработување се предвидува поддршка со неповратни финансиски средства. Приоритет за вклучување во програмата имаат невработените лица кои првпат аплицираат за користење на грант. Во периодот од 01.03.2013 година до крајот на 2015 година вкупно 2 817 (2013-930, 2014-940, 2015-946  од кои 333 се жени) невработени лица регистрирале сопствен бизнис и се вработиле со поддршка на оваа програма, од нив 34,69% (977=2013-306, 2014-338, 2015-333) биле жени.  Од вкупниот број 33,59% (946=2013-341, 2014-327, 2015-278) се млади лица до 29 години возраст, од кои 339 (2013-117, 2014-116, 2015-106) жени и 607(2013-224, 2014-211, 2015-172) мажи. Вкупниот број на Роми кои регистрирале сопствен бизнис е 37 од кои 8 жени и 29 мажи. Во 2016 година заклучно со 10.11.2016 година регистрирани се вкупно 828 бизниси (346 од жени), од кои 11 се регистрирани од Роми (3 од Ромки). Со поддршка на програмата дополнително се вработени вкупно 190 лица (2014 -110, 2015-80), од кои 87 (2015-55, 2015 -32) се жени. Вкупниот број на Роми кои регистрирале сопствен бизнис е 48 од кои 11 жени и 37 мажи. Анализата покажала дека стапката на активност (преживување) на фирмите поддржани преку програмата Самовработување во 2013 и 2014 година изнесува 97,3%, и тоа на мажите 97,9%додека за жените претприемачи 96,3%. Од реализираниот број на регистрирани бизниси од жени (1323) во извештајниот период заклучно со 10.11.2016 година е евидентно дека Од реализираниот број на регистрирани бизниси од жени (1 323) во извештајниот период заклучно со 10.11.2016 година и 87-те  дополнително  вработени жени (заклучно со 2015 година) евидентно е дека Програмата за самовработување дава добри резултати во однос на вработувањето на жените. 
146. Со мерката „Едукација за започнување на бизнис“ се обезбедува обука за стекнување со одредени знаења и вештини за започнување на сопствен бизнис. Обуката се однесува на прашања поврзани со реализација на бизнис идеја, подготовка на бизнис план, пристап до информации за водење на бизнис план,извори на финансирање, постапка за регистрација на фирма, законска легислатива и слично. Обуката е спроведувана од страна на вработениите од Центрите за вработување. Во периодот од 01.03.2013 година до крајот на 2014 година вкупно 2 406 невработени лица од кои 41,6% (1001) жени биле вклучени во ова активност. Од вкупниот број (2 406) млади до 29 години возраст биле 32,92% (792), 107 биле Роми. Во 2015 и 2016 година обуката не се спроведуваше, бидејќи не беше предвидена со Оперативниот план.Со учеството на жените во обуката им се зголемени вештините и знаењата за започнување и водење на сопствен бизнис. 
147. Со Програма за општинско-корисна работа се обезбедува социјална вклученост на лицата кои потешко се вклучуваат на пазарот на трудот преку стекнување на одредени вештини и нивно постепено вклучување на пазар на труд. Во период од шест месеци, евидентираните невработени лица се ангажирани со скратено работно време (20 работни часа неделно). Лицата кои се ангажирани преку програмата обезбедуваат услуги за потребите на граѓаните од локалната заедница, истовремено стекнувајќи работно искуство и професионални вештини кои во иднина ќе ја зголемат нивната вработливост. Воедно, програмата придонесува да се зголеми понудата на социјални услуги согласно потребите  на населението во локалната заедница. Во периодот од 01.03.2013 година до крајот на 2015 година од вкупно 518 невработеница кои биле работно ангажирани во рамки на програмата 74,52% (386) се жени. Во 2016 година заклучно со 31 октомври со програмата се опфатени 229 невработени лица од кои 179 се жени. Со учеството на жените кои припаѓаат во категоријата на лица кои потешко се вклучуваат на пазарот на труд им се зголемува вработливоста.
148. Со мерката обука на работно место со субвенционирано вработување – целта на мерката е стекнување на стручни знаења и вештини за извршување на работните задачи и поттикнување на вработување на евидентирани невработени лица кои потешко се вклучуваат на пазарот на трудот(ранливи категории на невработени лица).  Во 2015 година со мерката се вклучени 466 лица од кои 256 (54,9%) се жени. Обуката ја завршиле и склучиле договор сосубвенционирање на вкупно 446 лица од кои 250 се жени. Во 2016 година со  мерката вкупно договори за обука потпишале 252 лицa од кои 104 (41,27%) се жени).
149. Во 2016 се спроведе обука за возачи за Ц и Е категорија – целта е зголемување на вработливоста на евидентираните невработени лица преку стекнување на вештини согласно побарувањата во сообраќајната струка и искажаните потреби за работна сила во оваа стопанска гранка и нивно вработување. Пријавени за учество во обуката се 367 лица од кои 6 жени. 
150. Во однос на учеството на Ромите  во активните програми и мерки за вработување, состојбата во извештајниот период е следна:
     По однос на Програмата за самовработување
· во 2013 аплицирале вкупно 76 лицa Роим, од нив пополниле прашалник 64 лица. Од овие лица, 17 се упатени на обука од кои истата ја комплетирале 11 лица Роми, додека одобрени им се грантови (потпишани договори) на вкупно8 лица Роми (1 Ромка).

· во 2014 година потпишани се договори со 17 лица Роми (4 Ромки)
· во 2015 година се пријавиле 55 кандидати Роми. Од нив 43 пополниле прашалник, а 12 Роми (3 Ромки) потпишале договор.
· Со состојба 10.11.2016 година 11 Роми (3 Ромки) потпишале договор.
· По однос на програмата за Субвенционирање на вработување
· во 2013 година, аплицирале вкупно 91 лица Роми, а вработени се 13 лица Роми(4Ромки).

· во 2014 година аплицирале 87 лица Роми, а склучени се договори со 11 лица Роми (3 Ромки).
· По однос на мерката Обука за задоволување на побаруваните занимања на пазарот на трудот

· Во 2013 година аплицирале вкупно 30 Роми, а обуките ги следеле и завршиле 14 лица Роми.

· Во 2014 година аплицирале вкупно 61 Ром, потпишани се договори за следење на обуките со 25 лица, а обуките ги завршиле 17 лица Роми.

· во 2015 година, апицирале вкупно 20 лица Роми.
· Со состојба 30.09.2016 година, апицирале вкупно 39 лица Роми, а вклучени се 7 лица.

· Обука за задоволување на побаруваните занимања на пазарот на трудот (за глуви и слепи лица).Обуката ќе овозможи стекнување вештини и знаења за занимања барани на пазарот на труд како што се:
· масер терапевт, ориентација и мобилност во простор и описменување со Брајово писмо за слепи лица и 

· аргон заварувач и водоинсталатер за глуви лица

       Во рамките на реализација на оваа програма, со состојба 30.09.2016 година, апицирале вкупно 6 лица од ромска националност, а вклучени се 4 лица.
· Во програмата Обука за основни вештини за вработување (странски јазици и компјутери)состојба 30.09.2016 година, апицирале 35 лица роми и тоа 8 лица аплицирале за обуки за основни компјутерски вештини, а 27 за обуки за странски јазици. Обуките ги завршиле вкупно 3 лица Роми. 

· По однос на мерката Обука кај познат работодавач
· Во 2014 годинапотпишани се Договори со 10 лица Роми.
· Во 2015 година се пријавиле 11 лица Роми, а 2 лица Роми потпишале договори.

· Со состојба 30.09.2016 година, пријави пополниле 7 лица Роми, а 4 лица Роми потпишале договори.

· По однос на мерката Обука кај познат работодавач со субвенционирано вработување

· во 2014 година потпишани се договори со 2 лица Роми (1 Ромка).

· во 2015 година, апицирале вкупно 128 лица Роми, од кои 7 Роми (3 Ромки) потпишале договор.
· Со 30.09.2016 година, пријави пополниле 17 лица Роми, а 3 лица Роми (2 Ромки) потпишале договори.

· По однос на мерката Практична работа (практикатство),

· Во 2013 година се пријавиле вкупно 13 лица Роми, а има 2 склучени договори.

· Во 2014 година се пријавиле вкупно 12 лица Роми, а нема склучени договори.

· во 2015 година, се пријавиле вкупно 26 лица Роми, а со 8 (3 Ромки) се склучени договори.

· со состојба 30.09.2016 година, апицирале вкупно 12 лица Роми, а вклучени се 7 лица (2 Ромки).

· Во 2014 година воведена е посебна Пилот Програма за вработување на припадниците на Ромската етничка заедница и во истата се ангажирани 4 тренери и 2 ментори. Во рамки на програмата остварена е средба со 777 Роми, од кои 302 се заинтересирале за понатамошно запознавање со програмите за вработување, од нив 124 превезеле одредена акција во насока на подобрување на социо-економската положба и квалитетот на живот,43 успешно влегле во некоја од активните мерки за вработување
151. Агенцијата за поддршка на претприемништво  во извештајниот период  ја спроведе Програмата за поддршка на претприемништвото, конкурентноста и иновативноста на мали и средни претпријатија (МСП) . Во рамки на оваа програма, во 2013 подготовена е методологија и прашалник за жени претприемачи, со цел добивање на релеванти информации за потребите од обуки кои ги имаат во нивните претпријатија. Спроведена е анкета во  200 микро, мали и средни претпријатија (ММСП) раководени од  жени претприемачи и подготовена е анализа врз основа на резултатите добиени од истражувањето.  Спроведена е анкета во  200 ММСП на територијата на целата држава раководени од жени претприемачи. Врз основа на анализата утврдени се нивните потреби за обуки.  Потребите  за обуки кај менаџментот се организација и менаџмент, лидерство и мотивација, финансии и сметководство. Потребите за обуки кај вработените се во однос на  унапредувањето на производството, маркетинг, услуги, продажбата, како и употребата на компјутерската технологија, менаџмент на квалитетот и човечките ресурси.
152. Министерството за економија ги вклучува жените на пазарот на трудот со финансиска поддршка на женското претприемништво. Во таа насока, во текот на 2015 година од 26 апликации за женско претприемништво, 15 апликации за субвенционирање ги исполниле условите и со истите Министерството склучило договор за субвенционирање на трошоците. Министерството за економија има започнато активност за обезбедување донатор кој би финансирал изработка на Стратегија за женско претприемништво. Министерството е дел од проектот „Женско претприемништво-мотор за создавање на работни места во Југоисточна Европа” финансиран од Шведската развојна агенција во соработка со Советот за регионална соработка и Центарот за претприемачко учење.
153. Во извештајниот период од страна на Агенцијата за претприемништво реализирани се 8 обуки за 230 жени претприемачи и работилница за женско и социјално претприемништво со цел поддршка на женско претприемништво како клучен фактор за намалување на невработеноста во рамките на Европската недела на МСП. Како резултат на тоа  се постигна подобрување на вештините за водење бизнис преку стекнување на знаења од различни области, размена на искуства со жени менаџери на постојни претпријатија, потикнување на жените за започнување на сопствен бизнис – самовработување и економско јакнење на позицијата на жената во општеството. 
154. Во рамки на проектот „Платфорам за родова еднаквост” финансиран од Европската унија преку Инструментот за претпристапна помош (ИПА), Реактор – Истражување во акција, во соработка со Платформата за родова еднаквост и МТСП, во 2014 и 2015, спроведе активности за поддршка на спроведувањето на Стратегијата за родова еднаквост 2013 – 2020. Во рамки на овој проект се спроведоа две компјутерски асистирани телефонски анкети на репрезентативен примерок од 1245 и 1288 испитаници. Овие истражувања послужија за креирање база на податоци за движењата на пазарот на трудот од родова перспектива. Дополнително, од овие истражува произлезе студијата „Работни услови и рамнотежа помеѓу работниот и приватниот живот: Родова анализа” кој дава алтернативна слика за состојбите на пазарот на труд, вклучително и слика за бројот на жени кои работат.
155. Според податоците добиени од истражувањето „Жените на пазарот на трудот: Стереотипи и предизвици“, во организација на FINANCE THINK, Институтот за економско истражување и политики Скопје, процентот на родовиот јаз според економските сектори и според образование, возраст и професија се различни.Највисок е процентот на јаз во земјоделскиот сектор, каде жените заработуваат 31 процент помалку од мажите, а најмал во финансискиот сектор каде тие имаат плати пониски само за еден отсто.Ако се гледа образованието на работниците, највисок е јазот кај оние со основно образование, дури 24,2 проценти помали плати, а најмала во високото образование 10,1 процент. Јазот е поголем меѓу жените и мажите над 29 години 11,9 проценти, додека кај мажите и жените под 30 години тој изнесува 3,2 проценти. 
156. Државниот инспекторат за труд (ДИТ)
 во континуитет се обучуваат за  препознавање и справување со дискриминацијата на работното место, по основ на пол, особено за надзор над примената на одредбите од Законот за работни односи кои се однесуваат на дискриминацијата. Исто така, тие се обучени за примена на одредбите на Законот за заштита од вознемирување на работно место. И синдикалните органи ги штитат правата на жените работнички (застапување, правен совет). 

Член 12  Здравство-Одговор по Препорака бр.34 (а) (б) (в) од Комитетот
157. Министерството за здравство, на годишно ниво изработува и имплементира здравствени програми кои нудат најразлични здравствени услуги наменети за граѓаните. Покрај програмите кои се однесуваат за здравјето на сите граѓани, се спроведуваат и програми  кои посебно се однесуваат на жените. Една од тие програми е програмата  за активна здравствена заштита на мајките и децата во РМ. Целта на оваа програма  е унапредување на здравјето на децата и жените во репрудуктивниот период во насока на намалување на  доенечката и материјалната смртност. Особен фокус е направен кон ранливите групи   од населението при што се посветува внимание  за еднаква   достапност на услугите на сите на кои им е потребна. Во 2016 се проведува проценка на постоечката национална стратегија за репродуктивно здравје (СРЗ)2010- 2020, со цел усогласување со Одржливите развојни цели 2030 и другите глобални и регионални инцијативи поврзани со оваа област. Спроведена е проценка на програмите за скрининг на карцином на дојка и грло на матка и се предложени низа активности. Се воведува меѓународно призната методологија, базирана на докази за изготвување на СРЗ клинички упатства. Државата е во процес на донесување на регулаторна рамка за овој процес да се формализира. Прво, пилот изработено упатсво, е упатсвото за пост-партална хеморагија, како број еден причина за смртност на родилките. Истото е во фаза на усвојување и се дефинира модалитет за негово спроведување.  
158. Афирмирањето на потребата за избор на матичен гиниколог е реализирано со Одржување на работилници за обука и едукација на патронажните сестри, за дејствување во руралните средини. Со овие активности се опфатени жени  на цела територија на РМ на возраст од 15-49 г., а како резултат на тоа 409 жени во 2014 година избрале матичен гинеколог согласно Акциониот план за зголемен опфат на жени од рурални средини. Во 2015-та обезбедена е донација од УНФПА за МЗ на две мобилни гинеколошки клиники за обезбедување на СРЗ и РБН услуги за жените/девојчињата бегалци/мигранти во двата транзитни центри. Со мобилните клиники оперира НВО ХЕРА, а до јуни 2016-тасо мобилните гинеколошки клиники, СРЗ услуги се пружени на околу 350 жени. Дополнително се обезбедени пакети и опрема за репродуктивно здравје за мобилните клиники како и за болниците на бегалската рута, изготвен е протокол за работење на мобилни клиники и упатство за синдромски лечење на сексуално преносливи инфекции.  
159.  Со поддршка на УНФПА во 2013 спроведена е проценка на 30% од родилиштата, додека во 2014 направена е проценка на сите родилишта. Врз основа на проценката, во 2015 изготвен е Акциски план, позитивно оценет од Комитетот за безбедно мајчинство и Министерот за здравство. Во тек е изработка на план за спроведување на активностите од Акцискиот план.Направени се и иницијални чекори за воведување на методологија на СЗО за мајчин морталитет и морбидитет “Повеќе од бројки“(Beyond the numbers). Во 2014 направено е мапирање на вулнерабилните категории на жени како предуслов за спроведување на оваа активност, со цел таргетирање на највулнерабилните лица за што е изготвен извештај – “Идентификација на  ранливи категории  на жени  како корисници на  бесплатна антенатална здравствена заштита“- Април 2014.
160. Министерството за здравство и Институтот за јавно здравје, превземаа повеќе мерки. Кон крајот на 2013 година Министерството за здравство ги финализира наставните програми за континуирана здравствена едукација за семејно планирање за општи лекари, гинеколози, патронажни сестри, студенти по медицина и специјализанти по гинекологија и акушерство. Овие програми се  акредитирани од страна на Центар за семејна медицина и верификувани од меѓународна институција за наставни планови. Примената на програмите придонесоа кон подобрувањето на еднаква достапност и квалитет на здравствени услуги во областа на семејното планирање. 

161. Во контекст на овие програми се спроведе и обука за 10 обучувачи за континуирана медицинска едукација за семејно планирање. За таа цел  беа изработени тренинг пакети за семејно планирање за обучувачи и прирачник за семејно планирање
. Со обуките беа опфатени 40% од здравствените работници, даватели на услуги за семeјно планирање. Во 2014 година акредитирани се 19 тренери за семејно планирање. Во 2015 беа спроведени 10 обуки за семејно планирање со кои се опфатени 190 семејни лекари. Дополнително со обука за семејно планирање опфатени 18 патронажни сестри и 12 ромски здравствени медијатори.
162. Со цел зголемување и еднаква достапност и квалитет на здравствени услуги во период на бременост со посебен осврт на ранливите групи и во период на породување, направена е проценка на состојбата за ургентна акушерска и новороденечка грижа. Министерството за здравство овозможи бесплатна здравствена заштита на бремените во тек на антенатален период како за осигурените  така и за неосигурените и ранливите категории на бремени жени меѓу кои  и Ромки како една од најранливите групи. Во рамки на овие прегледи спаѓаат сите дијагностички и лабораториски иследувања како и актот на породувањето. Исто така Овозможена бесплатна суплементација за фолна киселина и јодни суплементи за секоја бремена во државата во сите родилишта во РМ.

163. Во 2013 спроведена е студија на сегментација на пазарот за контацептиви, со буџетски проекции за бесплатно покривање на ранливите категории.Имајќи ги  предвид потешкотиите во однос на  пристапот кон здравствени услуги со кои се судруваат ранливите групи, во извештајниот период се обрна внимание на едукација на семејства во рурални средини и ромски заедници за унапредување на здравјето и развојот кај децата, вакцинации, безбедно  мајчинство и адолесцентно здравје од страна на РЗМ и патронажна служба.  Во отсуство на гинеколошка  ординација, овозможено е три пати во тек на неделата во тек на годината тим на гинеколог и акушерка или медицинска сестра да вршат прегледи на жени Ромки во репродуктивен период во амбуланта во Шуто Оризари. 

164. Со цел подигање на свеста  за важноста секоја жена да има   матичен гинеколог, на годишно ниво одржани се 10 работилници.  Во 2015 спроведена кампања заподигање на свеста во врска со сексуалното и репродуктивното здравје. Сето тоа е проследено со изработен  здравствено пропаганден материјал за контрацепција, планирање на семејство, набавка на средства за контрацепција и организирање на кампања за подигање на свеста во врска со сексуалното и репродуктивното здравје. Во континуитет работат и советувалиштата за сексуално и репродуктивно здравје во Центрите за јавно здравје. Изготвенни се и клинички упатства за квалитетно спроведување на здравствените услуги во областа на сексуалното и репродуктивно здравје. Освен ова,како дел зајакнување на подготовката на МЗ за одговор на кризни состојби и катастрофи, во 2013-2016 се обучуваат здравствени и други чинители за Минимален основен пакет за услуги (МОПУ) за СРЗ. Вкупно 121 представници од МЗ, МТСП, МВР, ЦУК, НВО и др. беа обучени во изминатите три години.
165. Интегрирањето на родовата перспектива во сите здравствени политики и интервенции е проследено со одржување на  10 работилници за здравствени работници во подрачјата на 10-те Центри за јавно здравје, спроведено е истражување за Родово базирано насилство кај здравствените работници. Исто така изработени се софтвери за регистри и анализа на податоците поделени по  пол.

166. Институтот за јавно здравје во соработка со 10-те Центри за јавно здравје отворија Советувалишта за сексуално и репродуктивно здравје кај младите. Во периодот од 2013-2015 година отворени се 10 советувалишта. Во извештајниот период поделени се  17148 кондоми и 3315 лубриканти.
167. Спроведена е Кампања за подигање на свеста во врска со сексуално и репродуктивно здравје. За таа цел изработен е здравствено пропаганден материјал за контрацепција и планирање на семејство. Во периодот 2013 до крајот на првото тромесечие на 2016 година вкупно се изработени и дистрибуирани 714 флаери.
168. Во соработка помеѓу Институтот за јавно здравје  и центарот за психосоцијална  и кризна акција, го спроведоа истражувањето за однесувањата поврзани со здравјето кај децата на училишна возраст (HBSC 2014/2015). Опфатени се 4218 ученици на возраст од 11,13 и 15 години. Истражувањето покажа дека 44% од учениците на 15г. возраст имаат високо квалитетна (солидна) комуникација со семејството;  22% од децата на 11г. возраст имаат зголемена телесна тежина и дебелина;  11% од учениците на 11г. возраст се нервозни повеќе од еднаш во неделата;  Само 35% од учениците на 11г. возраст имаат добра физичка активност двапати во неделата; 7% од учениците на 15г. возраст се дневни пушачи.
169. Институтот за јавно здравје и 10 центри за јавно здравје континуирано вршат обуки во здравствените установи во областа на здравствената статистика, водење на евиденциите според пол. Исто така преку работилнице се зајакнати капацитетите на здравствените работници во однос на интеграцијата на родовата перспектива во здравствените интервенции.
170. Во рамките на имплементацијата на Декадата на Ромите 2005-2015 и Стратегијата за Ромите во Република Македонија, во 2010 година Министерството за здравство во соработка граѓанскиот сектор започна со имплементација на Проектот “Ромски здравствени медијатори“. Овој проект се уште се имплементира и има за цел надминување на бариерите во комуникацијата меѓу ромската популација и здравствените работници, идентификување на лицата и семејствата, кои немаат пристап до здравствена заштита преку посети на терен  и нивно информирање за пристапот до здравствена заштита и здравствено осигурување и информирање за достапност на бесплатни здравствени услуги предвидени во превентивните и куративните програми на Министерството за здравство и унапредување на здравствениот статус на Ромите .
171.  Во рамките на проектот, од 2012 година започнаа со работа 15 здравствени медијатори во осум општини со доминантно ромско население и тоа: 2 медијатори во општина Шуто Оризари, 2 во општина Карпош, 2 во општина Тетово, 2 општина Гостивар, 2 општина Битола, 1 општина Прилеп, 2 општина Кочани и 3 медијатори во општина Штип. Здравствените медијатори се сместени во Здравствените домови во соодветните општини, со цел да бидат лесно достапни за населението и здравствените работници.
Член 13  Социјално  и економско општествено живеење-Одговор по Препорака бр.38 (а) (в) од Комитетот
172. Социјалната заштита се остварува преку систем на мерки, активности и политики за спречување и надминување на основните социјални ризици на кои се изложени ранливите категории во текот на животот, за намалување на сиромаштијата и социјалната исклученост и за јакнење на неговиот капацитет за сопствена заштита.Областа на социјалната заштита се спроведуваат активности во насока на подобрување на заштитата на граѓаните, подобрување на квалитетот на услугите и социјалната превенција.
173. Согласно  Законот за социјална заштита, право на социјална парична помош  има лице способно за  работа и домакинство, материјално необезбедено  и кое според други прописи  не може  да обезбеди средства  за егзистенција. Најголем број се корисници на социјална парична помош. Според податоците на Заводот за статистика дадени се следнве податоци:
Полонолетни корисници на СПП 

Социјално исклучени           вкупно 2653    жени 1175

Материјално необезбедени  вкупно 3299     жени 1581

Корисници на СПП  

Носител на домаќинството   

2015    вкупно 28018     жени   7195

2014    вкупно 34507     жени   8947

Вкупен број на членови на домакинство

2015    вкупно 106230     жени   49808

2014    вкупно 128679    жени    60253
174. Решавањето на  проблемот со домувањето на ранливите групи, во извештајниот период е проследено со  доделеување на социјални станови. На национално ниво доделени се станови на лица кои спаѓаат во една од овие 7 категории: 
-деца без родители и родителска грижа, 

- корисници на социјална или постојана парична помош, 

- на лица погодени од елементарна непогода, 

- инвалидни лица

- лица припадници на ромската заедница

- самохрани родители, и

- слепи лица

       На лицата кои се класифицирани во една од овие 7 категории и кои ги исполнуваат  условите објавени во огласот за доделување на социјален стан во повеќе градови во  Републиката, становите им беа доделени без оглед дали лицата се припадници на  женскиот или машкиот пол. 

175. Проектот за домување на социјално ранливи групи се финансира делумно со средства од заем во износ од 25.350.000,00 Евра од Банката за развој при Советот на Европа
 и со средства во износ од 25.350.000 Евра од Буџетот на Република Македонија, за изградба на вкупно 1.741социјални стана во 33 станбени згради во 26 града на територијата на Република Македонија.
176. Со цел  намалување на трошоците за градење и намалување на роковите за добивање на одобрение за градење,  во периодот од 26 ноември 2015-та година до јули 2016-та, се реализира проектот за „Бесплатни проекти за типски куќи“. Со повој проект еднакво валоризирање на женскиот и машкиот пол во областа на градежништвото.
177. Примарни цели на проектот на Фондацијата Хоризонти во Република Македонија, од самиот нивен почеток беа обезбедување пристап до финасиски услуги - микрокредити до претприемачите во земјава и создавање на локална самоодржлива микрофинасиска институција. Kлиенти на микрокредитните организации се вообичаено лица со ниски месечни приходи и со понизок социјален статус кои немаат пристап до формалните финансиски институции. Клиентите се обично самовработени и најчесто домашно базирани претприемачи, а во бизнисите е вклучено целото семејство. Приходите од овие мали семејни бизниси се во голем број случаи единствен приход во семејството од кој се покриваат сите трошоци и инвестиции во домаќинството.
178. Во урбаните средини овие клиенти се среќаваат како трговци на мало, пазарџии, улични продавачи, занаетчии, услужни дејности со помал обем, мало производство и слично. Во руралните средини тоа се обично малите фармери, индивидулани земјоделски производители, кои произведуваат храна од растително и животинско потекло, како: млекопроизводители, полјоделци, раноградинари и други. Карактеристично и за двете категории е нивната ранливост на промени во окружувањето што ги прави нивните приходи нестабилни, а бизнисот непостојан.
179. Програмата на „Хоризонти“ особено внимание и посветува на  жената-претприемач и нејзината вклученост во донесувањето одлуки поврзани со бизнисот или семејството. Во досегашното работење ХОРИЗОНТИ има опслужено околу 10,000 клиенти и исплатено над 30,000 заеми, преку 8-те филијали низ територијата на Р. Македонија
Член 14   Жени во рурални средини и обесправени групи на жени-Одговор по Препорака бр.38(а), бр.32(б) од Комитетот
180.  Донесена е нова Стратегијата за Ромите во Република Македонија за периодод  2014 – 2020, како документ кој е дел од јавните политики на Република Македонија, за изедначување на степенот на вклученост и интеграција на сите етнички заедници кои во неа заеднички живеат во современите општествeните текови.  Со Стратегита се опфатени приоритетните области: вработување, образование, домување, здравство и култура. Ова е резултат на фактот што во периодот од донесувањето на првата Стратегија за Ромите во Република  Македонија, се случија повеке позитивни придвижувања и промени во односот кон ромската заедница и Декадата на Ромите.
181. Посветувајќи особено внимание на Ромската жена во Република Македонија, донесен е Национален акциски план (НАП) за зајакнување  на положбата  на Ромската жена во општеството 2016-2020. Целта на донесувањето на овој документ од страна на Владата на Република Македонија е жените и девојчињата од ромската заедница во целост да ги уживаат и практикуваат човековите права во насока на  родова еднаквост и недискриминација. Активностите кои се предвидени во овој НАП треба да обезбедат зголемен пристап на Ромките до средства и можности за нивен развој и учество во економскиот, социјалниот и културниот живот; Намалено ниво на семејно насилство врз жените; Намалена преваленца на бракови/заедници помеѓу и со малолетници и нивното влијание врз образованието, здравјето и родовата улога. 
182. Проектот “Правна помош за ромската заедница” Министерството за труд и социјална политика и набљудувачката мисија на ОБСЕ во Скопје го спроведуват од 2011 година со цел да даваат бесплатна правна помош, совети и упатувања на лицата од ромската заедница во Република Македонија. Во рамките на проектот отворени се мобилни правни канцеларии коишто функционираат и се сместени во невладини ромски организации во Скопје, Штип, Делчево, Кочани, Виница, Тетово и Гостивар. Во Градот Скопје канцелариите се отворени  во населбите со поголема концентрација на ромско население: Шуто Оризари, Топанско Поле и Злокуќани. Со поддршка од ОБСЕ, ангажирани се тројца правни советници, коишто даваат бесплатна правна помош за заедницата преку мобилните канцеларии. Во рамките на проектот, ангажирани се и 4 асистенти – волонтери  поддржани од министерството,  двајца за Скопје и двајца за Гостивар и Тетово. Од Буџетот на министерството на годишно ниво за овој проект се издвојуваат 212.200 МКД. До 2016 во правните канцеларии за правна помош, совети и упатувања се имаат обратено околу 600 лица Роми.
183. Министерството за труд и социјална политика, во соработка со комисиите за еднакви можности на мажите и жените во Единиците на локалната самоуправа и Невладините организации, континуирано организираат јавни дебати и средби со жените од руралните средини во Република Македонија со цел нивно запознавање со националните и локалните политики поврзани со родовата еднаквост и еднаквите можности.   Истовремено истите се информираат и за потребата и придобивките од нивно учество во креирање на политиките во нивните средини, преку превземање на конкретни иницијативи за подобрување или отстранување на проблемите со кои тие се среќаваат.
184. Во рамки на ИПА Компонентата IV, во 2013 година беше спроведен  проектот за „Јакнење на капацитетите за интеграција на жените од руралните средини на пазарот на трудот, со посебен фокус на жените од етничките заедници“. Целта на овој проект беше да се направат процени на потребите на маргинализираните жени, особено на жените од етничките малцинства да ги подобрат своите потенцијали за вработување на пазарот на трудот.  Проектот беше насочен кон зајакнување на капацитетите и меѓусебната соработка на релевантните субјекти за интеграција на маргинализираните жени на пазарот на трудот, со посебен фокус на жените од заедниците на етничките малцинства. Од овој проект произлегоа  и препораки  во насока на  посветување на поголемо внимание на потребите  на маргинализираните жени и креирање на програми за вработување според нивните потреби како и зајакнување на постоечкото партнерствата на национално и локално ниво.
185. Општина Тетово во соработка со Клиничкиот центар од градот, во 2016 година  за жените од руралните средини од тетовскиот регион кои ќе сакаат да извршат скрининг на дојка обезбеди бесплатен превоз од нивното село до Клиничкиот центар во Тетово. Оваа акција е наменета за жени над 40-годишна возраст во траење од една година. За ова во Општината е отворена телефонска линија на која жените ќе можат да се пријават и да закажат преглед и со тоа да обезбедат и бесплатен превоз до Клиничкиот центар.
186. Економското јакнење на жените од руралните средини и жените од помалите етнички заедници, во извештајниот период е проследено со спроведување на повеќе локални проекти кои ги опфаќаат Полошкиот регион и  североисточниот плански регион, насочени кон создавање можности и услови  за нивно вработување и самовработување.
ЧЕТВРТ  ДЕЛ    

Член  15     Еднаквост пред законот
187. Во однос на овој член од Конвенцијата види го изнесеното во иницијалниот Извештај на Република Македонија по Конвенцијата  за  елиминација на сите форми на дискриминација врз жената.
Член  16       Брак и семејни односи-Одговор по Препорака бр.40 од Комитетот
188. Во однос на овој член од Конвенцијата за елинимација на сите форми на дискриминација врз жената, за семејното право  и уредувањето на бракот, брачните односи и семејството,  Република Македонија, извести во  Четврти и Петти периодичен извештај на  Република Макеоднија по Конвенцијата.
189. Согласно  член 16 од Законот за семејството не може да склучи брак лице кое не наполнило 18 години од животот.Надлежниот суд може, во вонпарнична постапка, да дозволи склучување на брак на лице кое наполнило 16 години од животот ако утврди дека тоа достигнало телесна и душевна зрелост потребна за вршење на правата и должностите што настануваат во бракот, а по претходно прибавено мислење од здравствена установа и укажана стручна помош во центарот за социјална работа.
190. Во постапката за донесување на одлука за давање на дозвола за склучување на брак судот ќе го сослуша малолетниот подносител на предлогот, неговите родители, односно старателот и лицето со кое малолетното лице сака да склучи брак.
191. Во Кривичниот законик на РМ ( член 197)  е предвидено кривично дело „Вонбрачен живот со дете„ Имено, полнолетно лице кое живее во вонбрачна заедница со дете кое навршило 14 години, а не навршило 16 години, ќе се казни со затвор од три месеци до три години. Со истата казна ќе се казни и родителот, посвоителот или старателот кој на дете кое навршило 14 години, а не навршило 16 години, ќе му допушти да живее во вонбрачна заедница со друго лице или ќе го наведе на тоа. Ако делото е сторено од користољубие, сторителот ќе се казни со затвор од една до пет години. 
192. Според извештајот на ЈУ Заводот за социјални дејности изготвен врз основа на податоците доставени од 30 центри за социјална работа во базата Лирикус, состојбата со  малолетните лица со наполнети 16 години кои сакаат да стапат во брак и се обратиле во Центрите за социјална работа е следната: 

Активни досиеја во базата Лирикус по етничка припадност

[image: image3.jpg]ETHUYKA 3ETHULIA

ManoneTHo 1uife co HaNoHeTH 16 FOAMHNM Koe caka Aa

crami o Gpax

COCTOJ5AHAJIEH

311 311

2013 2014
Maxeomu 56 52
AnGanun a4 60
Pown 28 38
Typun 2 33
Bourmani 1 1
Baacn 0 0
Cpon 1 1
He ce wsjacrine c 2
Ocranaro 6 5
Henoswaro 4 4
BKYITHO 164 196





[image: image4.jpg]MastoneTHo Aute o KanonHeTn 16
rOgHHH Koe caka Aa cTami Bo Gpak
ETHUYKA SETHALIA COCTOJ5A HA IEH
311 31.07.
2015 2016
Maxegorui 30 32
Anbanun 58 62
Pown 21 24
Typun 19 20
Bowmani 1 it
Bracn 0 0
Cpou 1 1
He ce msjacrine 5 2
Ocranaro 6 7
Henosmaro 4 4
BKYIHO 142 153





193. Во делот на превенцијата и подигање на свеста од  штетните последици по здравјето и образованието на девојчињата Министерството за образование и наука го донесе Закон за задолжително средно образование во кој се предвидени казни за родителите во случај доколку малолетните деца не посетуваат настава. 
194. Министерството за труд и социјална политика донесе Програма за условен паричен надоместок за средно образование според која лицата можат да користат социјална и постојана парична помош под услов нивните малолетни деца редовно да посетуваат настава во средно образование.
195. Центрите за социјална работа при спроведување на постапките за остварување на одредени социјални права ја следат состојбата во ранливите семејства и преземаат мерки за спречување  на малолетнички бракови преку едукација и информирање на родителите и малолетните лица како и со укажување на последиците кои ќе настанат во случај на постоење на незаконски малолетнички бракови.
� Разгледан од страна на Комитетот на својата 1115-та и 1116-та седница  на 21 февруари 2013.


� транспонирани се Директивите: 2000/78/ЕЗ еднаков третман во областа на вработувањето, 2002/73/ЕЗ принципот на еднаков третман на мажите и на жените што се однесува до пристапот до вработување, стручна подготовка и унапредување и до работните услови  и   2004/113/ЕЗ за пристап до добра и услуги.


� Службен весник на РМ, бр.6/2012,  од 13.1.2012 година


� Службен весник бр.166 од 12.11.2014.


� Сл. весник бр. 46 од  23.3.2015.


� Службен  весник бр.125 од 24.7.2015.


� Службен весник на РМ бр. 79 од 3.5.2013


� „Службен весник“ на РМ бр. 138 0д 17.9.2014


� "Службен весник на РМ" бр. 181 од 29.09.2016


� Пречистен текст од 12.07.2012


� Службен весник бр.27 од 22. 2. 2013


� Усвоена на сто педесет и првата Седница на Влада на РМ на 21.5.2014 година


                 � Види параграф бр. 45


� http://ombudsman.mk/upload/Godisni%20izvestai/GI-2013.pdf


� Министерството за труд и социјална политика, Министерството за Здравство, Министерството за земјоделство, шумарство и водостопанство, Министерството за информатичко општество и администрација, Министерството за правда, Министерството за култура, Агенција за пртприемништво, Министерство за животна средина и просторно планирање и Министерството за внатрешни работи.


� Република Македонија процесот на родово одговорно буџетирање го започна во 2008 година.


� Аеродром, Битола, Боговиње, Ѓорче Петров, Маврово и Ростуше, Свети Николе, Скопје, Струмица, Тетово, Штип.  


�Достапнона:http://kzd.mk/sites/default/files/dokumenti/publikacii/DISKRIMINACIJA_VO_OGLASITE_MK_2014.pdf


��HYPERLINK "http://www.seesac.org/"�http://www.seesac.org/�


� Службен весник на Република Македонија бр.143/15


� Правилник за начинот на спроведувањето и следењето на мерките за заштита на жртвата на семејно насилство превземени од центарот за социјална работа  и за начинот на  следење на изречените мерки за заштита;  Правилник за начинот на извршувањето на изречената привремена мерка  за заштита –задолжително посетување  советувалиште за сторители на семејно насилство ( Службен весник на РМ 17/2015)


� Правилник за начинот проценка на ризикот по животот и телесниот интегритет на жртвата на семејно насилство и на ризикот од повторување на насилството; Правилник за начинот начинот на извршување на изречените привремени мерки за заштита на жртвата на семејно насилство и членовите на нејзиното семејство („Службен весник на Република Македонија“ бр.28/15)


 � Правилник за начинот на извршување на привремената мерка за заштита од семејно насилство-задолжително лекување на сторителите  доколку злоупотребуват алкохол, дрога, и други психотропни супстанции или има психичко заболување. (Службен весник на Република Македонија бр.94/15).


� Мирчева С. Чачева В., Кениг Н., Глас за правда, Процена на судските постапки за случаи на семејно насилство, со посебен фокус на менаџирање на предметите од родова перспектива, Институтот за социолошки, политички и правни истражувања- ИССПИ, Скопје, 2014. 





��HYPERLINK "http://www.avmu.mk/index.php?option=com_content&view=article&id=1090%3Arodot&catid=132%3A2013-11-05-21-48-32&lang=en"�http://www.avmu.mk/index.php?option=com_content&view=article&id=1090%3Arodot&catid=132%3A2013-11-05-21-48-32&lang=en�.


� Службен весник на Република Македонија бр.27/2014 


� во рамки на проектот „Зајакнување на административните капацитети на телата задолжени за телекомуникации и медиуми за ефикасно регулирање на новите дигитални и повеќенаменски услуги. Истиот е достапен на Веб страницата на Агенцијата на македонски, на англиски јазик  и на албански јазик


� „Службен весник на РМ”  бр.79/2013


� „Службен весник на Р М“ бр.27/14


� Службен весник на РМ 226 / 2015


� Сл. Весник на РМ, бр.196 од 10.11.2015 година


� Податоците се објавени во Годишен извештај за 2015, Народен правобранител на РМ  за степенот на обезбедувањето почитување, унапредување и заштита на човековите слободи права, 





�Извор  МНР- состојба  заклучно со септември 2016 година.  


� „Службен весник на Република Македонија“ бр.49/03, 66/07, 142/08, 146/09, 166/12, 101/15 и 152/15


� „Жените и мажите во Македонија“ Скопје, 2015


� Arandarenko, M., Vujic, S. and Vladisavljevic, M. (2013) Gender pay gap in Western Balkans: 


Evidence from Serbia, Macedonia and Montenegro. Foundation for Advancement of Economics, Belgrade





� надлежни за инспекциски надзор над примената на законите за работни односи, вработување, безбедност и здравје при работа; на колективните договори; договорите за работа и други акти со кои се уредуваат о остваруваат правата, обврските и одговорностите на работниците и работодавачите во областа на работните односи и безбедноста и здравјето при работа,


�� HYPERLINK "http://hera.org.mk/%D0%BF%D1%80%D0%B8%D1%80%D0%B0%D1%87%D0%BD%D0%B8%D0%BA-%D0%B7%D0%B0-%D1%81%D0%B5%D0%BC%D0%B5%D1%98%D0%BD%D0%BE-%D0%BF%D0%BB%D0%B0%D0%BD%D0%B8%D1%80%D0%B0%D1%9A%D0%B5/" �http://hera.org.mk/%D0%BF%D1%80%D0%B8%D1%80%D0%B0%D1%87%D0%BD%D0%B8%D0%BA-%D0%B7%D0%B0-%D1%81%D0%B5%D0%BC%D0%B5%D1%98%D0%BD%D0%BE-%D0%BF%D0%BB%D0%B0%D0%BD%D0%B8%D1%80%D0%B0%D1%9A%D0%B5/�


� по Договорот за заем Ф/П 1674 (2009)

